
Жаһанды жайлаған панде
мияға қарамастан еліміз биылғы 
жылды үлкен жетістіктермен 
қорытындылап отыр деуге 
болады. Жалпы, әлем елдері 
секілді бізде де биыл панде
миядан кейінгі экономикалық 
өсімді қалпына келтіруге баса 
мән берілді. Сонымен қатар 
жылдың негізгі лейтмотиві ел 
Тәуелсіздігінің 30 жылдығын 
лайықты атап өту болды. 16 
желтоқсан – әрбір отан дасымыз 
үшін қастерлі мереке, айтулы 
дата. Мемлекет басшысының 
жұмыс кестесінде де басымдық 
негізінен осы екі мәселеге 
орайлас тырылды.

Басты мақсат – 
экономикалық 
өсімді қалпына 
келтіру
Соңғы екі жылдағы панде

мияның «соққысынан» кейін, 
әлем енді ғана ес жиып, 
етекжеңін жинай бастады. 
Қазақстан түгіл азуын айға 
білеген алып мемлекеттердің 
өзі өндірістік, тиісінше, эконо
микалық дағдарысқа тап бол
ды. Биыл жылдың екінші жар
тысында ғана көптеген елдер 
тұралап қалған өндіріс орын
дарын қайта іске қосып, алыс
беріс пен барыскеліс қайта 
жандана бастады.

Былтырғыға қарағанда биыл 
біздің елде де айтарлықтай іл
ге рілеу байқалды. Осы жылы 
Президент ҚасымЖомарт 
Кемел ұлының қаты суымен 
жал пы 500ге жуық хат тама
лық ісшара өтті. Оның ішінде 
шет елдік және өңірлерге жұ
мыс сапарлары, өткізген түр
лі мәжілістер мен отырыс тар, 
халық аралық және рес пуб
лика лық форум дар, шет мем
лекеттер мен үкімет тердің 
бас  шы ларын қабыл даулары, 
кәсіп орындар мен әлеу меттік 
нысан  дарды аралап көру, еңбек 
ұжым дары өкілдерімен кезде
сулер және басқа да шаралар 
бар. 

Мемлекет басшысының 
мерзімді басылымдарда 2 мақа
ласы және 2 сұхбаты жариялан
ды. ҚасымЖомарт Кемелұлы 
жыл ішінде өткен түрлі жи
ындарда 12 бейнеүндеу жаса
ды. Президенттің твиттерінде 
350ге жуық хабарлама жария
ланды. Президенттің баспасөз 

қызметі Мемлекет басшы
сының қатысуымен өткен кез 
келген ісшараны мейлінше кең 
таратып, халыққа ақпараттың 
толық жетуін қамтамасыз етіп 
отырады.

Сонымен қатар Қасым
Жомарт Тоқаев биылдан бастап 
Қазақстан халқы Ассамблея
сы мен Nur Otan партиясының 
Төрағасы қызметін де қоса 
атқарады. Бұл екі ұйымның 
да қоғамдағы саяси салмағы 
жоғары екені мәлім. Енді атқа
рылған шаруалардың ең маңыз
дысын тарқатып көрейік...

Халықтың 
әл-ауқатын 
арттыруға 
баса мән берілді
Пандемиядан кейінгі елдің 

экономикасын қайта қалпына 
келтіру шаралары аясында 
Мемлекет басшысы Үкімет пен 
облыс тардың әкімдеріне азық
түлік пен әлеуметтік маңызы 
бар тауар лардың, жанаржағар
май мен дәрідәрмек бағасының 
қымбаттауына жол бермеуді 
тапсырды. Қазір осы бағытта 
ауқымды шаралар қолға алы
нып, жүзеге асырылып жатыр.

Ал биыл қабылданып, 
алдағы уақытта елге пайдасы 
тиетін шешімдер туралы айтсақ, 
Президент Жолдауында келесі 
жылдың 1 қаңтарынан бастап 
ең төменгі жалақы мөлшері 
42500 теңгеден 60 мың теңгеге 
көбейетінін айтты. Бұл өзгеріс 
1 миллионнан астам адамға 
тікелей қатысты десек, жана
ма түрде барлық еңбеккерді 
қамтитыны сөзсіз.

Білім, ғылым, мәдениет, 
өнер және спорт салалары 
бойын ша жаңа басымдықтар 
мен әдістер белгіленді. Халық
тың игілігі жолында қолға 
алынған бастамалардың тиім
ділігіне, пайда лы лығына баса 
мән берілді. Карантиндік 
шектеулердің ауырт палық
тарына қарамастан, мемле
кет азаматтар алдындағы 
әлеуметтік міндеттемелерін 
толық орындады деп айтуға 
негіз бар. Бизнеске жанжақты 
қолдау көрсетіліп келеді.

Мемлекеттік емес сектор
дың заңнама лық және институ
цио налдық негізін жетілдіруге, 
азаматтардың белсенділігін 
арт тыруға, азаматтық бақылау 

жүйесін қалыптастыруға бағыт
талған Азаматтық қоғам ды 
дамыту дың 2025 жылға дейінгі 
тұжы рымдамасы бекітілді. 
Президенттік жастар кадрлық 
резервіне 8,6 мың азамат 
қатысып, көпсатылы іріктеуден 
50 үміткер ғана өтті.

1 қыркүйекте Қасым
Жомарт Тоқаев Қазақ стан 
хал     қына арналған «Халық 
бір  лігі және жүйелі реформа
лар – ел өркендеуінің негізі» 
ат ты дәстүрлі Жолдауын 
жария     лады. Осы аса маңызды 
құ  жат тың негізінде орта 
мер   зім дегі эконо микалық сая
са  ты мыз айқындалып, 2025 
жыл ға дейінгі дамудың Ұлт
тық жоспары мен Мемлекеттік 
жос   парлаудың жаңа жүйесі 
қабыл  данды. 10 ұлттық жоба 
бекітілді.

Президент осы бағыттағы 
тиімді шараларды жүзеге 
асыру мақсатымен отандық 
және шетелдік инвесторларды 
жоба ларға тартуға шақырды. 
Еліміздегі инвестициялық 
ахуал ды одан әрі жақсарту 
үшін әлеуетті инвесторларға 
айтар лықтай жеңіл діктер жасау 
жөнінде бастама көтерілді.

Президент ел өңірлерінің 
әлеуметтікэкономикалық да
муына ерекше мән берді. Отан
дық кәсіпорындардың бәсекеге 
қабілетін арттыру аса маңызды 
болып отыр. Осы ретте Мем
лекет басшысы бірқатар өңірге 
арнайы жұмыс сапарымен ба
рып, аймақтардың өндірістік 
және шаруашылық әлеуетімен 
танысты, барымызды сара
лап, жоғымызды түгендеу 
үшін келелі кеңестер өткізді. 
Ақмола, Солтүстік Қазақстан 
және Алматы облыстарына 
сапары барысында өңірдегі 
жаңадан сайланған әкімдермен 
әңгімелесіп, бірқатар кәсіп
орынның жұмысымен та
нысты, астықты алқаптағы 
шаруалардың жағдайы, ауыл 
шаруашылығындағы еңбек 
өнімділігін арттыру, агросек
торды дамыту мәселелері ай
тылды, өңірді дамытудың ба
сым бағыттары айқындалды.

Президент Маңғыстау об
лысына сапары барысында 
туристік кластерді дамытуға 
арналған жобалармен танысты. 
Шығыс Қазақстан облысына ар
найы барып, Ақтоғай кен байы
ту кешенінің екінші фаб рикасын 
іске қосты. Ақтоғайдағы өндіріс 
көзі болашақта еліміздің осы 
бағыттағы ірі өнеркәсібінің 

бірі болатыны сөзсіз. Бюджет
ке 80 млн доллар кіріс кіргізіп 
отырған кәсіпорында 700 жаңа 
жұмыс орны ашылған. Қазірдің 
өзінде мұнда 3000нан астам 
адам жұмыс істейді. Мемлекет 
басшысы осындай жаңа жұмыс 
орындарының, нақты жұмыс 
істейтін кәсіпорындардың 
ашыл ғанын көргісі келеді 
және Ақтоғай кенішінде: «Бұл 
Тәуелсіздігіміздің 30 жыл
дығына тамаша тарту болды. 
Мен бұған дейін осындай нақты 
жобаларды жүзеге асыруға мән 
беру қажет деген едім. Жаңа 
кәсіпорын соның айқын дәлелі» 
деп ризашылығын білдірді.

Жамбыл облысында инвес
ти циялық жоба лармен таны
сып, Биологиялық қауіп сіздік 
проблемалары ҒЗИ қызмет
керлеріне ар нал ған жаңа 
тұрғын үйлерді, Otarbiopharm 
иммуно биологиялық пре
параттар шығаратын био
фармацевтика зауытын аралап 
көрді. Осы кәсіпорындардың 
әлеуетін байқады. Қара ған ды 
өңіріндегі полиметалл кен бай
ыту фабрикасын іске қосты. 
Ұлытау ауда нындағы «Жошы 
хан» тари химәдени кешеніне 
зиярат жасады.

ҚасымЖомарт Кемелұлы 
қараша айында Павлодар об
лысына барды. Екібастұз қала
сындағы теміржол жабдық
тарын шығаратын ірі екі 
кәсіпорынға арнайы ат басын 
бұрды. Бұл екі кәсіпорын да 
жергілікті халықты жұмыспен 
қамтып, өнімдерін еліміздің 
ғана емес, шетелдің де нары
ғына шығарып отыр. Мемлекет 
басшысы әрдайым аймақтарды 
аралағанда өнеркәсіп 
орындарының, зауыттар мен 
фабрикалардың жұмыс істеп 
тұрғанына көп көңіл бөледі.

Біздің елімізде ірі қалалар 
мен ауылдар ғана емес, со
нымен қатар, моноқалалар да 
бар. Елдің дамуында шағын 
қалалардың алар орны ерекше.

Бұдан кейін Екібастұзда 
моноқала ларды дамыту 
жөнінде кеңес өткізді. Қазір 
Қазақстанда 89 қала болса, 
соның 27сі моноқала екен. 
Онда 1,4 млн адам өмір сүріп 
жатыр. Олардың күнделікті 
тұрмыстіршілігінен бастап, 
өзге елді мекендермен бай
ланысы, тіпті шекаралық ау
дандарда көршілес елдермен 
қарымқатынасына дейін аса 
маңызды.

АДАМ МЕМЛЕКЕТ ҮШІН ЕМЕС,
МЕМЛЕКЕТ АДАМ ҮШІН

ОРТАҚ 
ЖОСПАР 
ТАЛҚЫЛАНДЫ

Президент Қасым-Жомарт Тоқаев 
Санкт-Петербург қаласында өткен 
ТМД-ға мүше мемлекеттер 
басшыларының бейресми кездесуіне 
қатысты.

Тәуелсіз Мемлекеттер Достастығына мүше 
мемлекеттер басшыларының дәстүрлі бейрес
ми кездесуіне Қазақстан Президентімен қатар 
Тұңғыш Президент – Елбасы Нұрсұлтан Назар
баев, Әзербайжан Президенті Ильхам Әлиев, 
Арменияның Премьерминистрі Никол Паши
нян, Беларусь Президенті Александр Лукашен
ко, Қырғызстан Президенті Садыр Жапаров, 
Ресей Президенті Владимир Путин, Тәжікстан 
Президенті Эмомали Рахмон, Түрікменстан 
Президенті Гурбангулы Бердімұхамедов, 
Өзбекстан Президенті Шавкат Мирзиёев 
қатысты.

Жиын барысында ТМДға мүше мемле
кеттердің басшылары 2021 жылғы ықпал
дастықты қорытындылап, алдағы кезеңдегі өзара 
тиімді ынтымақтастықты одан әрі нығайту және 
дамыту, сондайақ экономикалық және мәдени
гуманитарлық салалардағы бірлескен жоба
ларды жүзеге асыру жөніндегі ортақ жоспарды 
талқылады.

Қазақстан Президенті биологиялық 
қауіпсіздікті қамтамасыз ету жөніндегі өзекті 
мәселенің кездесуде қарастырылғаны үшін Ресей 
тарапына ризашылығын білдіріп, осы саладағы 
ынтымақтастық туралы тиісті келісімге ҰҚШҰ 
аясында қол қойылғанын еске салды.

Мемлекет басшысы пандемия кезінде көмек 
көрсеткені үшін Ресей Президенті Владимир 
Путин ге алғыс айтты.

– Қазақстанға қиын кезеңде қолдау 
көрсеткеніңіз үшін ризашылығымды білдіремін. 
Ортақ уағдаластықты орындау мақсатымен 
Қарағандыда ресейлік Спутник V технологиясы 
негізіндегі бірлескен өндірісті жолға қоя алдық. 
Спутник V вакцинасы COVID19 індетінің тара
луына тосқауыл қою ісінде шешуші рөл атқарды 
деп айтуға болады, – деді Президент.

ҚасымЖомарт Тоқаев еліміздің Ұйымға 
келесі жылғы төрағалығы барысында Қазақстан 
ТМД аясындағы көпжақты ынтымақтастықты 
одан әрі дамытуға дайын екенін айтты.

Мемлекет басшысы ҚасымЖомарт Тоқаев 
ТМДға мүше мемлекеттердің бейресми саммиті 
аясында Ресей Президенті Владимир Путинмен 
кездесу өткізді.

Тараптар Қазақстан мен Ресей арасындағы 
стратегиялық серіктестіктің түрлі аспектілерін 
талқылады. Мемлекеттер басшылары екі ел 
арасындағы саудаэкономикалық қатынастардың 
дамуына көңілдері толатынын айтты. Сондай
ақ білім беру, цифрландыру, энергетика және 
басқа да салалардағы ықпалдастықты нығайту 
қажеттігін атап өтті.

– Білім беру саласындағы келісім – өте 
маңызды. МФТИ және Бауман атындағы Мәскеу 
мемлекеттік техникалық университеті сияқты 
Ресейдің жетекші жоғары оқу орындарының 
филиалдарында мамандар даярлауға ниеттіміз, – 
деді ҚасымЖомарт Тоқаев.

Өз кезегінде Владимир Путин Қазақстан 
Президентін келесі жылдың басында Ресейге са
пармен келуге шақырды.

Биылғы су тапшылығына 
қарамастан облыс диқандары 
мол өнім жинады. Мал басы 
өткен жылмен салыстырғанда 
орташа есеппен 8 проценттей 
өскен. Облыс 2013 жылы балық, 
күріш және астық қалдығын 
ғана экспорттаса, бүгінде 
экспорттық әлеуеті артып, 

сыртқа шығарылатын өнім түрі 
19ға жетті. Барлық экспорттың 
93%ін құрайтын негізгі дақыл 
– күріш онға жуық мемлекет
ке жіберілуде. Басқарма бас
шысы бүгінде «Жеке қосалқы 
шаруашылықтар туралы» заң 
жобасы әзірленіп жатқанын 
жеткізді.

Түпкі мақсат –
ауыл халқының 
табысын арттыру

«Достық үйінде» облыстық қоғамдық кеңестің кезекті 
отырысы өтіп, онда аймақтың ауыл шаруашылығы 
саласындағы өзекті мәселелері талқыланды. Облыстық  
ауыл шаруашылығы басқармасының басшысы Талғат 
Дүйсебаев жыл қорытындысы бойынша хабарлама жасады. 
Ол агроөнеркәсіп кешенін дамытудың 2017-2021 жылдарға 
арналған мемлекеттік бағдарламасына сәйкес қабылданған 
шаралар нәтижесінде сала тұрақты даму үрдісіне ие болып 
отырғанын атап өтті.

Sb Ержан ҚОЖАСОВ,
«Сыр бойы»

Жалағашта жарқын іс көп. Биылғы ел 
Тәуелсіздігінің отыз жылдығында жергілікті 
тұрғындарды қуантқан іс-шараның бірі – 
жаңа баспаналардың иелеріне табыс етілуі 
болды. Ауданға жұмыс сапарында облыс 
әкімі Гүлшара Әбдіқалықова тұрғындар 
қуанышына ортақтасып, жаңа үйдің кілтін 
тапсырды.

Қазір ирригациялық жүйе
лердің техникалық жағдайының 
нашарлауы, канал арнасының 
түрлі дәрежеде деформацияға 
ұшырауы байқалады. Онда 
қамыс пен түрлі өсімдіктер өсіп 
кеткен. Осындай себептерге бай
ланысты олардың су өткізгіштік 
қабілеті төмендеп, су шығыны 
артқан. Суармалы алқаптарда 
тиімді технологияның қолда
ныла бермеуі де суды ысырап 
етіп отыр.  

Облыстағы суармалы ал

қапта жер асты суының деңгейі 
негізінен көлденең кәріздер 
мен қашыртқылар арқылы 
төмендетілуде. Бірақ, олардың 
басым бөлігі көп жылдан бері 
тазаланған жоқ. Соның салда
рынан топырақтың тұздануы 
мен сортаңдануы үдеп барады. 
Қысқасы, суармалы алқаптарда 

топырақтардағы қара шірік, азот, 
фосфор, калий секілді қоректік 
заттар кеміп кеткен.

Қазіргі кезде өңірде ирри га
циялық жүйелерде қалып тасқан 
техникалық, мелиора тивтік жағ
дайды жақсарту мақ сатында 
қайта жаңғыртуға назар ауда
рылуда. Облыста 158 мың гек
тар суармалы жерді қалпына 
келтіру, пайдаланылмай тұрған 
29 мың гектар жерді қайта айна
лымға қосу мәселесіне көңіл 
бөлінуде. Бұл бағытта 3 жоба 
қолға алынбақ. Атап айтатын 
бол сақ, ирригациялық және 
дренаж дық жүйелерді жетілдіру 
(ПУИД2) жобасы бойынша 
Жала ғаш ауданының Аққұм, 
Бұқарбай батыр, Таң және Мә
де ниет ауылдарында 15 мың гек
тардан астам суармалы жер қал
пына келтіріледі.

Су шығынын 
қалай азайтамыз?

Кеше облыс әкімі Гүлшара 
Әбдіқалықова өңірдегі бизнес 
өкілдерімен кездесті. Кездесу 
барысында отандық өнім өндіру, 
жергілікті тауар өндірушілерді 
қолдау, өндеу саласын дамыту 
мәселелері сарапқа салынды.

Аймақ басшысы алдымен 
жергілікті тауар өндірушілердің 
көрмесімен танысты. Онда 
облыста өндіріліп жатқан қауын 
қытырлақтары, жаңтақ балы, 
балмұздақ, шұжық, макарон 
өнімдері, кір сабын және өзге де 
өнім түрлері келушілер назарын 
аударды.

 
Облыс әкімі кәсіпкерлермен 

кездесуінде өңірдің 2023 жылға дейінгі 
экономикалық даму жоспарының 
тиімді іске асырылуына белсенділік та
нытып, жергілікті жаңа әрі сапалы өнім 
шығарып жатқан іскер азаматтарға 
алғыс білдірді.

– Қазір облыста бұрынсоңды өн
діріл меген балмұздақ, жантақ балы, 
шұжық, макарон өнімдері, шоко
лад, қауын қытырлақтары, сиыр, 
жылқы, қой еті, қарақұмық және 
күріш ботқасы консервілері сияқты 
халыққа қажетті тауарлар шығарылып, 
олардың халыққа қолжетімділігі арта 
түсті. Өнімнің кейбір түрлері бой
ынша облыстың өзінөзі қамтамасыз 
ету деңгейі ұлғайды. Нақты айтқанда, 
макарон өнімдері 3,8ден 5,0, шұжық 
өнімдері 0,3тен 3,1, кондитерлік 
өнімдер 2,1ден 2,5%ке дейін өсті.

Өз тарапымыздан кәсіпкерлікті 
одан әрі дамытуға қолайлы жағдай 
жасау қарастырылуда. Ірі жобалармен 
қатар шағын және орта бизнестің де 
жобаларын іске асыруға бағытталған 

«Байқоңыр»  аймақтық әлеуметтік 
кәсіп  керлік корпорациясының қыз
ме тін толығымен қайта құрдық. 
Сәйкес тендіру сертификаттары мен 
қажетті рұқсат құжатын алу бойын
ша жобаларға сүйемелдеу жұмыстары 
ұйымдастырылды. Сонымен қатар, 
«Қызылорда» өңірлік инвестициялық 
орталығының қызметі 5 жылға ұзар
тылды. Ішкі нарықты өз өнім дерімізбен 
қамтамасыз ету мақ сатында біз 
«Қызылорда» өңірлік инвес тициялық 
орталығы арқылы 2%пен несиелендіру 
бағдарламасын іске қостық.  Бас
ты мәселе – сапалы жергілікті өнім 
шығарып, жаңа өндірістерді ашу. 

Сіздерді осы бағытта бірлесіп жұмыс 
істеуге шақырамын. Бұрын Қызылорда 
облысын тек мұнай мен күріш арқылы 
таныса, енді жаңа өнімдерді шығаруды 
қолға алайық, – деді облыс әкімі.

Кездесуде облыстық кәсіпкерлік 
және туризм басқармасының басшы
сы Фердоуси Қожабергенов бизнесті 
дамытудағы жұмыстар барысын ба
яндады. Атап айтқанда, биыл шағын 
кәсіпкерлікті қолдауға 34,6 млрд 
теңге бағытталып, 3 мыңнан аса жоба 
жүзеге асырылды. Өткен жылмен 
салыстырғанда қолдау көрсетілген 
жобалардың саны 2,4, ал несие 
портфелі 1,8 есеге артты. Басқарма 

басшысы бағдарламаға қатысушылар 
санының артуына несиелендіру 
шартының жеңіл детілуі және кейбір 
банктер іске қосқан «скоринг» құралы 
оң ықпалын тигізгенін мәлімдеді. 
Сондайақ, мемлекеттік бағдарламалар 
шеңберінде бизнесті несиелендіру 
бағытында облыста 7 банктің филиалы 
жұмыс жасаса, биыл олардың қатары 
облыста «Альфа Банк» филиалының 
ашылуымен толықты. 

Аталған салаға көрсетілген жан
жақты қолдаудың нәтижесінде 2020 
жылы облыста тіркелген кәсіпкерлердің 
саны 4,3, белсенді кәсіпкерлердің 
саны 5,1%ке артқан. Облысымыз 

көрсеткіштердің өсу қарқыны бой
ынша республика көлемінде алғашқы 
орынға шықты.

Сондайақ, кездесуде облыстық 
кәсіпкерлер палатасының директоры 
Ғалымбек Жақсылықов кәсіпкерлердің 
жұмысын жандандыруға қатысты 
бірқатар ұсыныстарын ортаға салды. 
Облыс басшысы ұсыныстарды сара
лай келе, қажетті жұмыстарды жүргізу 
үшін тиісті тапсырмалар берілетінін 
айтты.

Биыл кәсіпкерлер палатасы өз ісін 
жүргізуге ниетті 3575 азаматқа бағыт
бағдар көрсетіп, 9 мыңнан астам кеңес 
берген. Ал 930 кәсіпкерге қызмет 
көрсетіп, бухгалтерлік және салықтық 
есептілігін тапсырды, бизнесжоспар 
әзірледі. «Бастау Бизнес» жобасы бо
йынша жоспарланған 2500 азаматтың 
орнына 2793 азамат дәріс алған. 
Олардың 68%і түрлі қаржы ұйымдары 
арқылы несие негізінде кәсібін ба
стап кетті. «Atameken Qyzylorda» 
микроқаржы ұйымы еліміз бойынша 
ең соңғы тіркелген қаржы инс титуты 
болса да, қазір қаржыландыру бойын
ша 15 облыстың арасында 7орынға 
шықты. Бүгінгі күнге дейін «Бас тау 
Бизнес» жобасы бойынша 63 адам 218 
млн теңге несие алған.

Кездесуде жергілікті кәсіпкерлер 
атынан «ЛТД КАУ» жеке кәсіп
керлігінің басшысы Жансая Әлсейітова, 
«Қызылорда Сельхозпродукт» ЖШС 
директоры Константин Ким, «Сыздық 
ата» ЖШС директоры Ғабит Дүйсебаев 
ой бөлісті, алдағы мүмкіндіктер жайын 
ортаға салды.

Бірқатар кәсіпкерлер өңір дамуы
на қосқан үлесі үшін облыс әкімінің 
Алғыс хатымен марапатталды.

«СБ» ақпарат

ОТАНДЫҚ ӨНІМНІҢ ОРНЫ БӨЛЕК
жергілікті кәсіпкерлердің жұмысы ширай түсті

Кейінгі жылдарда өңірде ауыспалы егіс жүйесін 
басқару мен пайдалану бағытында көптеген өзгеріс болды. 
Бұрынғы іргелі шаруашылықтар шағын қожалықтарға 
бөлінген. Соның әсерінен инженерлік жүйенің құрамындағы 
суару каналдары, қашыртқы-кәріз жүйесі және олардың 
бойындағы гидротехникалық құрылыстарды пайдалану 
тәртібінде елеулі қиындықтар бар. 

Аймақ2

МӘСЛИХАТ ТЫНЫСЫ

Салтанатты шарада аймақ басшысы 
барша тұрғындарды мерейлі мерекемен 
құттықтап, берілген тұрғын үйлердің 
құтты қонысқа айналуына тілектестігін 
білдірді.

– Баршаңызды алдымен қадірлі 
де қасиетті Тәуелсіздігіміздің 30 
жылдығы және Жаңа жыл мерекесімен 
құттықтаймын!

Сыр елі қарқынды даму үстінде. 
Жыл сайын өңірімізде түрлі жаңа ны-
сандар бой көтеріп, көркейіп-көріктене 
түсуде. Уақыт өткен сайын аудан 
халқының саны артып келе жатқаны 
сөзсіз. Бір шаңырақтан өрбіген ұрпақ 
бірнеше отбасы болып, жаңа отау 
көбеюде. Сондықтан, халықты тұрғын 
үймен қамтамасыз ету күн тәртібіндегі 
мәселе ретінде менің назарымда бола-
ды.

Жаңа баспаналарыңыз құтты бол-
сын! Іші шаттыққа толып, бала лардың 
күміс күлкісіне бөленсін! – деді облыс 
әкімі.

Мұнан соң облыс басшысы 6 
баланың анасы Әлия Қадырманованың 

шаңырағында болып, көпбалалы отба-
сына газ плитасын сыйлады.

– Ең біріншіден, Қазақ елінің 
Тәуелсіздігіне 30 жыл толған елеулі ме-
рекемен шын жүректен құттықтаймын. 
Аталған мереке мен Жаңа жыл 
қарсаңында отбасымызбен баспанаға 
қол жеткіздік. 2014 жылдан бері үй 
кезегінде тұрып келгенбіз. Әкесі 
екеуміз алты баланы тәрбиелеп отыр-
мыз. Бесеуі мектепте оқиды, арасын-
да егіздерім де бар, ал кішкентайым 5 
айлық. Әсіресе, балалардың қуанғанын 
көрсеңіз ғой. Облыс, аудан басшыла-
рына, осы Жалағаштағы ел ағаларына 
көп алғыс айтамын. Осындай жақсы 
күндер, қуаныштар елімізде көп бол-
сыншы, – деп ағынан жарылып тілек 
білдірді Әлия Қадырманова.

Сондай-ақ тұрғын үйлерді табыстау 
сәтінде аудандық ардагерлер кеңесінің 
төрағасы Садық Әлиев көрсетілген 
қолдауға тұрғындар атынан алғыс 
білдіріп, мерекелік лебізін жеткізді.

Айта кетсек, биыл облыс бо йынша 
тұрғын үй құрылысына 9,8 млрд теңге 
бөлініп, 61,8 мың шаршы метр тұрғын 

үй табысталды. Жыл соңына дейін 
тағы 45 мың шаршы метр болатын 
бас пана пайдалануға берілмек. Ал, 
Жалағаштағы 30 үйдің жалпы көлемі 
1800 шаршы метрді құрайды.

Жалағашқа сапарында облыс әкімі 
жаңадан бой көтерген Рәміз дер аллеясы-
на барды. Биыл басталған құрылыстың 
бас мер дігері – «Айбар-Ш» ЖШС. 
Ту тұғы рының ұзындығы 25 метр, ал 
тудың ұзындығы 3,6 метрді құрайды. 
Аллея 50 сотық жерде орналасқан.

– Аллеяға аудандық бюджет тен 57 
млн теңге бөлінді. Құры лысты маусым 
айында бастадық. Қыркүйек айынан 
бастап пай далануға берілген нысанның 
кіре берісіне арка орнатылып, ішіне 
жарық шамдар мен орындықтар қойыл-
ды. Келесі жылы мұнда түрлі тал 
көшеттері егіліп, арнайы көгалдандыру 
жұмысын да мерді гер мекеме 
жүргізетін болады. Аудан жастары мен 
келген қонақтар демалатын, жиі бас 
қосатын орынға айналады деген сенім 
зор, – дейді мердігер мекеме директоры 
Әділет Рысбай.

Ынтымақты елдің ырысы мол

Мұнан кейін қоғамдық кеңес 
мүшелері саладағы бірқатар 
өзекті мәселелерге қатысты өз 
ойларын ортаға салды. Азық-
түлік бағасын тұрақ тандыру 
қорына бюджеттен қаржы 
бөліп  көрші облыстардан, тіпті 
көршілес республикалардан 
картоп сатып алынады. «Сол 
қаржыны жергілікті диқандарға 
беріп, олардан неге арзан өнім 
сатып алмасқа?» деген сұрақ 
қойылды кеңес мүшелері та-
рапынан. Мысалы, картоп 
егетін шаруашылыққа көктемде 
қаржының 30 процентін, жаз 
ортасында тағы 20 процентін 
беріп, қалған қаржыны өнім 
жиналғанда беру жолын қа-
растыруға болады. Бұл – Еу-
ропа елдерінде кеңінен қол-
данылатын тәсіл. Кезінде 
Жаңа дария, Іңкәрдария, Қара-
өзек ауылдары картоп егумен 
даңқы шыққан болатын. Сол 
дәстүрді жалғастыру қажет.

Басқарма басшысы біз-
дің облыста картоп өсіру 
құны солтүстік өңірлермен са-
лыс тырғанда жо ғары екенін 
алға тартты. Қазір картоп 
тұрақтандыру қорына то лық 
жет кізілгеннен кейін ғана қар-
жысы төленеді. Алдағы уақыт та 
жергілікті жерде картоп сатып 
алудың тәсілдерін енгізу жо-
спарлануда. 

Кеңесте каналдарды, кө-
пірлерді күтіп ұстауда проблема 
жетерлік екені айтылды. Оларға 
шаруашылықтар егелік жасай 
алмайды, бір-біріне сілтейді. 
Бірақ облыс күріш екпей оты-
ра алмайды. Сондықтан бұл 
мәселені реттейтін жүйе керек. 

«Қазсушар» мекемесі  облыс-
тық филиалы басшысының 
орынбасары Жорабек Ерназа-
ров бұл күрделі мәселе екенін 
атап өтті. Облыста 800-ден 
аса шаруашылық бар. Бір 
Жаңақорған ауданының өзінде 
олардың саны 300-ден асады. Бір 
каналдың бойында кем дегенде 
6-7 шаруашылық орналасқан. 
Олардың арасында келісіммен 
жұмыс істеп жатқандар бар. Ка-
налдар жүйесіне паспортизация 
жасау қажеттілігі күн тәртібінен 
түспейді.

Басқосуда ауыл шаруа шы-
лығы өнімдерін өңдеу жағы  әлі 
де төмен болып отырғаны атап 
өтілді. Ірі қара өсіретіндердің 
арасында дү кен  нің пакеттегі 
сүтін пайдаланатындар кез-
деседі. Сүт сауылмайды. 
Өйт  кені, оны өткізу жүйесі 
жа сал маған, сондықтан коопера-
циялар жұмысын жандандыру – 
бүгінгі күн талабы. Ал мал терісі 
қоқысқа тасталуда. 

Осы ретте Т.Дүйсебаев 
коо  перация жұмысын дамы-
ту мақсатында Жамбыл облы-
сындағы пилоттық жобаны 
өңірдің шаруашылықтары ара-
сында насихаттау жұмыстары 
жүргізіліп, жұмыс алгоритмі 
әзірленіп жатқанын жеткізді. 
Бұл жоба жеке қосалқы шаруа-
шылықтар үлесін ұлғайту жо-
лымен ауыл халқының табысын 
арттыруға бағытталған. 

Кеңес отырысында облыс-
тық ветеринария басқар-
масының басшысы Шахмар-
дан Қойшыбаев өзі басқарып 
отырған саладағы проблемалар-
ды шешу бағытында атқарылып 
жатқан жұмыстар жайынан ха-
бардар етті.

Түпкі 
мақсат –
ауыл 
халқының 
табысын 
арттыру

Іс-шарада сөз алған басқарма басшысы 
Мира Жомартқызы дарын ды балалар 
мен талантты жастарды қолдау, олардың 
бо йындағы дарынды, көшбасшылық, 
мақсатқа жету дағдыларын қалып тас-
тыруда ауқымды жұмыстар атқа рылып 
келетінін айтты. Аймақта мемлекеттік 
жастар саясатын жүзеге асыруда, оның 
ішінде ғы лы ми әлеуетті дамытуға үлес 
қосып жүрген ұстаздарға, аға буынға 
және жастарға алғыс білдірді.

– Жыл басында Жастар орталығы 
жанынан «Жас ғалымдар клубы» 
құрыл ды. Клуб «Жас ғалымдар 
альянсы қауымдас тығымен» бірлесе 
жұмыс  жүргізуде. Сонымен қатар, жас 
ғалымдарға кәсіби деңгейін арттыруға 
көмек көрсету, ғылым саласының зама-
науи жетістіктерін насихаттау мақсатында 
аймақтағы 3 жоғары оқу орнында «Жас 
ғалымдар» кеңесі құрылған, – деді 
басқарма басшысы.  

Слет барысында IT бағыты бо-
йынша ағайынды Бек және Сұлтан 
Ғалымжанұлы өздері құрастырған жаңа 
компьютерлік ойынды таныстырды. 
Қорқыт ата атындағы универститеттің 
«Архе ология және этнография» ғылыми 
орталығының ғылыми қызметкері 
Жетесби Сұлтанжанов баяндама 
жасады. Ол орталықтың  10 жылда 
атқар ған жұмыстарына тоқталып, тың 
жаңалықтарын да бөлісті. 

– Бүгінде Жанкент қаласын қайта 
қалпына келтірумен қатар, туризм ныса-
нына айналдыру, аспанасты музейін жасау 

жұмыстары  қолға алынуда. Қалашық 
ішінде бір тұрғын үй қалпына келтіріліп, 
ішіне мүсіндер қойылды. Ортағасырлық 
Асанас қалашығында жүргізілген зерттеу 
жұмыстары да өз нәтижесін берді. Қазір 
қалашықтан хирургиялық мақсатта 
пайдаланған қоларба мен қасық табылды. 
Ондай жәдігерлер Қазақстан мен 
Орта Азияда әлі табылған жоқ. Біздегі 
мәліметтер бойынша, ежелгі Римде 
осыған ұқсас  құралдар пайдаланған екен. 
Хирург дәрігерлер де кейінгі уақытқа 
дейін осындай құралдардың қолданыста 
болғанын растады. Сондай-ақ қоссазды 
домбыра жайлы да мәліметтер табылды. 
Орталық зерттеушісі Әзілхан Тәжекеев 
бір іссапарында сол ағаш бұйымдарға 
кезігеді. Оларға талдау жүргізу барысында 
оның қоссаз, яғни екі мойны бар домбыра 
екені анықталады. Бұл жайында жазған 
зерттеу мақаласы баспасөз беттерінде 
жария  ланып, ол Еуропа ғалымдарының 
қызы ғушылығын тудырды. Норвегиялық 
ғалымның айтуынша,  бізде табылған 
аспап ол жақтағы лира деген құралмен 
сәйкес келген.  Ол да екі мойынды, жеті-
ген тәріздес болып келеді. Бірақ біз бұл 
қоссазды домбыраның табылған уақыты 
ол аспаптан ертелеу. Біздің пікірі міз ше, 
қоссазды домбыра бізде пайда болып, 
ғұн дардың кезінде миграция арқы лы 
Еуро паға баруы мүмкін, – дейді жас 
ғалым. 

Слет соңында жас ғалымдарға 
басқарманың Алғыс хаты табысталды.

Жас ғалымдарға артылар 
жүк салмақты

Байзақ Момынбаев атындағы №278 IT мектеп-лицейінде облыс-
тық жас ғалымдар слеті болды. Оған ішкі саясат басқармасының 
басшысы Мира Қазбекова, аймақтың белгілі ғалымдары мен жастар 
қатысты. Слет барысында интеллектуалдық сайыс пен экскурсия 
ұйымдастырылды. 

Айсәуле ҚАРАПАЕВА,
«Сыр бойы»Sb

Наурызбай БАЙҚАДАМОВ, 
облыстық мәслихат хатшысы

Биыл елімізде саяси маңызды жергілікті 
өкілді орган мүшелерін сайлау өтті. 
Жергілікті мемлекеттік өзін-өзі басқару 
жүйесінде мәслихаттардың ерекше орны 
бар. Мемлекет басшысы Қасым-Жомарт 
Тоқаев «Мәслихаттар өкілді орган ретінде 
өңір қаражатының тиімді жұмсалуын 
бақылауға жауапты. Бірақ көп жағдайда 
олардың пікірі ескерусіз қалады. Бұл ба-
рып тұрған саяси анахронизм», – деп 
нақты атап өткен болатын. Сонымен қатар 
мәслихаттарға өңірді дамыту және ондаған 
жылдар бойы шешімін таппай келетін 
жергілікті түйткілді мәселелерге қатысты 
петиция беруді ұсынды.

Алдымен биылғы сайлау қорытын-
дысының тарихына тоқталып өтсек деймін. 
2021 жылғы 10 қаңтарда болған VII 
шақырылған Қызылорда облысы бойынша 
облыстық, қалалық, аудандық мәслихаттар 
депутаттарының кезекті сайлауы алғаш рет 
прапорционалдық сайлау жүйесі бойынша 
өткізілді.

Пропорционалды жүйенің мәні сайлау-
шылар сайлауға қатысатын партиялар үшін 
дауыс береді. Оның мүшелерінің тұтастай 
беделі емес, партияның саяси-қоғамдағы 
беделі мен белсенділігі сайлаушылардың 
таразысына түседі. Халық сайлауға түскен 
партияның ішінен таңдаушылар жасақтаған 
тізімге назар аударады.

Биылғы тәжірибеде алғаш рет партиялық 
тізімге әйелдер мен жиырма тоғыз жасқа 
толмаған жастар үшін 30 проценттік квота 
енгізілді.

Қызылорда облысы бойынша, облыс, 
қала және аудандар мәслихаттарында сай-
ланатын депутаттар саны 152 мандат болып 
белгіленді. 

Қызылорда облыстық мәслихат депу-
таттығына – 33 мандат, Қызылорда қалалық 
мәслихат депутаттығына – 22 мандат, Арал, 
Қазалы, Шиелі, Жаңақорған мәслихаттары 
бойынша – 15 мандаттан, Қармақшы ауда-
нында – 13, Жалағаш, Сырдария аудандық 
мәслихаттарына 12 мандаттан шектері 
айқындалды. 

Сайлау қорытындысы бойынша облыс-
тық мәслихатта 33 мандат болса, оның 
ішінде «Nur Otan» партиясына 27 мандат, 
«Ақ жол» Қазақстанның демократиялық 
партиясына 3 мандат, «Ауыл» Халықтық-
демократиялық патриоттық партиясына 3 
мандат саны бөлінді. 

7 шақырылған облыстық мәслихат 
депутаттарының 42 пайызы бұрынғы 
шақырылымдарда депутат болса, 58 пайызы 
жаңадан сайланды. 

Соған сәйкес, жетінші шақырылған 
Қызылорда облыстық мәслихатының 
депутаттық корпусы үстіміздегі жылдың 15 
қаңтарында жасақталып, өз қызметтеріне 
кірісті. Халық қалаулыларының құрамы 
экономикамыздың сан салаларын қамтиды.

Олардың құрамында бір Ұлттық ғылым 
академиясының академигі, 2 ғылым докто-
ры, 2 ғылым кандидаты, 5 магистр бар.

Депутаттық құрамда Парламенттегі 
депутаттық тәжірибесі бар Бисенов 
Қылышбай Алдабергенұлы 1, 2, 3, 5, 
6, 7 ша қырылымдарда, Тілеп Ибадул-
ла Тілепұлы 3, 4, 5, 6, 7, Шаутай Тілеу-
берген Құдайбергенұлы 4, 5, 6, 7 және 
Әбдікәрімов Шакизада Өтетілеуұлы 4, 
6, 7 шақырылымдарда депутат болып 
сайланып, ұзақ жылдар бойы халыққа 
қызмет етіп келеді. Сонымен қатар, 
көптеген әріптестеріміз қалалық, аудандық 
мәслихаттарда мол тәжірибе жинақтаған.

Мәслихат жұмысы «ҚР жергілікті мемле-
кеттік басқару және өзін-өзі басқару тура-
лы» және ҚР қолданыстағы өзге заңдары, 
облыстық мәслихаттың регламентімен 
реттеледі. Бұл жерде «халық үніне құлақ 
асатын мемлекеттің» басты қағидаты – 
мемлекеттік аппарат азаматтар мүддесі 
үшін жұмыс істеуі тиіс. Әйтпесе билік пен 
басқаруды ажырата алмай жүрген басшы-
лар жеткілікті. Билікте бөлініс болады. Ал 
жергілікті басқаруды тиісті аумақтағы істің 
жай-күйіне жауапты мәслихат пен әкімдік 
жүзеге асырады. 

Биылғы жылдың ерекшелігі шілде айы-
нан бастап барлық сессияны тұрақты түрде 
мәслихат хатшысы жүргізеді.

Мәслихат жұмысының негізгі ны-
саны сессия болып табылады. Кезекті 
сессия кемінде жылына төрт рет өтеді. 
Шұғыл шешілуі тиіс мәселелер туындаған 
жағдайларда мәслихатқа сайланған депутат-
тар санының кемінде үштен бірінің, немесе 
әкімнің ұсынысы бойынша мәслихаттың ке-
зектен тыс сессиясы шақырылады. 

Мәслихаттың алғашқы сессиясында 
негізінен ұйымдастыру мәселелері қаралды, 
атап айтқанда, мәслихат хатшысы сайланып, 
4 тұрақты комиссия белгіленіп, олардың 
төрағалары мен мүшелері нақтыланды. 
«Nur Оtan» партиясының, кейін «Ақ жол» 
Қазақстанның демократиялық партия сы ның 
және «Ауыл» Халықтық-демо кра тия лық 
патриоттық партиясының облыстық мәсли-
хаттағы депутаттық фракциялары тіркелді. 

Облыстық мәслихаттың қызметі заңды-
лығы сақталып, сессияда бекітілген жұмыс 
жоспарына сәйкес жүзеге асырылады.

Есепті кезеңде облыстық мәслихаттың 
10 сессиясы (5-і кезекті, 5-і кезектен 
тыс) өткізіліп, сексеннен астам шешім 
қабылданды. Облыстық мәслихаттың 
жалпыға бірдей міндетті маңызы бар 19 
шешімі Әділет министрлігінен мемлекеттік 
тіркеуден өтіп, бұқаралық ақпарат құрал-
дарында ресми жарияланды. Ал, шешім-
дердің заңдылығына сәйкес прокуратура 
органынан наразылықтар мен ұсыныстар 
түскен жоқ. 

Мәслихаттар құзыретіне жататын 
негізгі мәселелердің бірі – жергілікті 
бюджетті және оның атқарылуы туралы 
есептерді бекіту. Жылдық бюджет тиісті 
аумақты басқарудағы негізгі құжат болып 
саналатындықтан, сондай-ақ жыл ішінде 
түрлі себептерге байланысты оны нақтылап 
отыру қажеттігі туындайды. 

Облыстық мәслихаттың 2020 жылғы 11 
желтоқсандағы 51 сессиясында бекітілген 
«2021-2023 жылдарға арналған облыстық 
бюджет туралы» шешімі қаңтар-желтоқсан 
айларына дейін 4 рет нақтыланды.

Осы нақтылаулардың нәтижесінде 2021 
жылға арналған облыстық бекітілген бюд-
жет 411,6 млрд теңгеден 448,9 млрд теңгеге 
дейін өсіп, 109 пайыз болды. Аталған өсім 
жергілікті бюджеттің өз кірістері және 
республикалық бюджеттен берілетін ныса-
налы трансферттер көлемінің ұлғаюынан 
қалыптасып отыр.

2021 жылы облыстық бюджеттің 50 
пайызы әлеуметтік салаға қаралып, респуб -
ликалық және жергілікті бюджет қаража-
тынан 523 инвестициялық жоба жүзеге асы-
рылды.

Жыл көлемінде депутаттардан қаржысы 
15566,8 млн теңгені құрайтын 160 сұрақ 
ке ліп түсті. Ұсынылған мәселелер уақыт 
ағымы на және облыстық бюджет мүмкіндігі-
не қарай шешімін табуда. Олардың 16 
пайызына биыл қаржы бөлініп шешілді. 
Көп ұсыныстар ұйым дас тырушылық, 
реттеушілік, құзырет тіліктерге қатысты 
болғандықтан, заң аясында шешімдерін тау-
ып келеді. Ал ұсыныстардың 25,5 пайызына  
2022 жылға қаржы қаралды.

Алдағы үш жылға арналған облыс-
тық бюджеттің жобасы Қазақстан Рес-
публикасының Бюджет кодексіне сәйкес, 
ағымдағы жылдың 15 қазанына дейін 
мәслихатқа келіп түсті. Облыстық мәслихат 
аппаратына түскен облыстық бюджет жоба-
сы дереу депутаттарға таныстырылды. Со-
нымен қатар, қалада, аудандарда облыстық 
мәслихат депутаттарының қатысуымен 
бюджет жобасын талқылаулар болды. Содан 
соң осы жылдың 8-10 қараша аралығында 
«экономика, қаржы және жергілікті басқару 
мәселелері жөніндегі тұрақты комиссияда»  
барлық бюджет әкімшілерін тыңдау өтті. 
Әрбір басқарма басшысы тиісті бюджеттік 
бағдарлама бойынша қысқаша түсіндірме 
жасап, оның алдағы жылға межеленген 
қар жы ландыру жобасының жайын баянда-
ды, депу таттардың сұрақтарына  жауаптар 
берді. 

Депутаттардың қатысуымен осылай тал-
дау өткізу барысында бюджет жобасындағы 
параметрлер бойынша кейбір тұстары 
назарға алынды. Комиссия жұмысы кезінде 

мәслихат депутаттары және басқармалар 
тарапынан барлығы 31924,0 млн теңгені 
құрайтын 274 сұрақ талқыланды.

Оның ішінде 21764,0 млн теңге бола-
тын 198 ұсыныс депутаттардан, 10159,8 
млн теңге болатын 76 ұсыныс бағдарлама 
әкімшілері тарапынан жасалды. Тұрақты 
комиссия  мүшелері оларды ретке келтіру 
жөнінде нақты ұсыныстар жасап, мәселені 
қосымша қайта қарау жөнінде келісілді. 
Бюджет шығындарын көбейту туралы сұра-
ныстарды экономика және бюджеттік жо-
спарлау басқармасы мұқият қарап, қанағат-
тандыруға жататын көлемін бюджетті 
бекітуге шығарды. Келісілген ортақ шешім 
ғана өміршең болатындығын прак тика 
көрсетуде және ондай бюджетпен жыл 
ішінде жұмыс жасау аса қиындық тудырма-
сы анық.

Осылайша депутаттар алдағы қаржы 
жылы ның негізгі құжатын талқылауға 
белсене қатысып, 2022 жылға арналған 
облыстық бюджеттің сапалы болуына өз 
үлестерін қосты.

Өкілді органның негізгі жұмыс қағидасы 
оның ашықтығында. Депутаттардың сай-
лаушылармен тұрақты түрде байланыс 
шаралары ұйымдастырылған. Олардың 
жеке қабылдау кестелері БАҚ, мәслихат 
сайтында, «Nur Оtan» партиясының 
қоғам дық қабылдау бөлмелерінде жария-
ланған. Мәслихаттың қоғамдағы рөлі мен 
депутаттардың атқарып жатқан жұмыс-
тарын таныстыру мақсатында жылдық ме-
диа-жоспар бекітіліп, жұмыс жүргізілді. 
Телеарнадағы «Мәслихат» бағдарламасына 
жекелей эфирге шықты. Облыстық 
басылымдарға депутаттардың 21 мақаласы 
жарияланды. 

Мемлекет басшысы Қасым-Жомарт 
Кемелұлы Тоқаевтың 2020 жылғы 1 
кыркүйектегі «Жаңа жағдайдағы Қазақстан: 
іс-қимыл кезеңі» атты Жолдауын іске асыру 
жөніндегі тапсырмаға сәйкес мәслихаттың 
сессия отырыстары отандық «Aitube» 
(Айтюб) порталында онлайн трансляция 
арқылы тұрақты өткізіліп келеді. 

Сондай-ақ, 2021 жылдың қаңтарынын 
«Aitube» каналынан «Депутат күнделігі» 
айдары өз жұмысын бастады. «Aitube» кана-
лы мен облыстық мәслихаттың «Facebook» 
парақшасында тікелей эфирде өтетін «Де-
путат күнделігі» айдары бойынша депутат-
тармен 22 сұхбат жүргізілді. Тікелей эфир 
барысында сайлаушылар тарапынан өзекті 
мәселелер көтеріліп, олардың сұрақтарына 
де путаттар тарапынан тиісті жауаптар 
берілді.

Халық қалаулылары облыс көлемінде 
жұртшылықпен 70-тен астам кездесу 
өткізіп, рейдтерге шығып, кестеге сәйкес 
қабылдаулар жасады.  

Кездесулерде айтылған ұсыныс-пікір лер 
облыстық мәслихат аппаратында жи нақ   -
талып, оларды орындау бойынша іс-шара 
жасалып келеді. Оның орындалуы облыс  -
тық мәслихаттың бақылауында болады.

«Қазақстан Республикасындағы жер  -
гі лікті мемлекеттік басқару және өзін-
өзі басқару туралы» заңға сәйкес, депу-
таттардың біліктілігін үнемі көтеріп отыру 
жұмыстары жүргізілді.

Осы жылға 11 қараша күні «Қазақ-
стандағы парламентшілікті дамыту 
қорымен» «мәслихаттардың әлеуеті мен 
рөлін күшейту» тақырыбында семинар-тре-
нинг өтті. Аталған семинар-тренингке об-
лыс бойынша барлық деңгейдегі мәслихат 
депутаттары қатысты.

Қазақстан Президенті жанындағы 
Мемлекеттік басқару академиясының 
Қызылорда облысы бойынша филиалында 
ұйымдастырылған біліктілігін арттыру кур-
сына облыстық мәслихаттың 11 депутаты 
қатысып, арнайы сертификат берілді.

2022 жылдың қаңтарынан облыстық 
мәслихаттардың екі комиссия төрағасы 
тұрақ ты негізде жалақы алып жұмыс жа-
сайтын болады. Бұл өз тарапынан мәсли-
хат тардың жұмыс сапасын арттырады деп 
сенеміз. 

Халық аманатын арқалаған депутат-
тардың сол халықтың тұрмыс сапасын 
арттырудағы жауапкершіліктері жылдан-
жылға арта беретін болады. Мұның бәріне 
бірлік пен ынтымақ арқылы жете аламыз.

Халықтың тұрмыс сапасы 
депутаттар назарында

Ал ПУИД-3 жобасы бойынша ол 143 
мың гектарды құрайды. Жоба жүзеге 
асқаннан кейін инженерлік жүйеге 
келтірілген суармалы жердің 80%-і 
қалпына келтіріледі.  

Жалпы, ПУИД-2 жобаcы төрт компо-
ненттен тұрады. Алғашқысы ирри гация-
лық және дренаждық жүйелерді қалпына 
келтіру, жаңғырту болса, екіншісі – ирри-
гациялық және дренаждық жүйені тұ рақ-
ты басқару. Сондай-ақ, жоба барысында 
пайдалану мен техникалық қызмет көр-
сету, ауыл шаруашылығын дамыту және 
өзге де мәселелерге назар аударылады.

Институт мамандары мен СМЕК ком-
паниясы облыста егін шаруашылығына 
озық су ресурсын енгізу бағытында 
оқу семинарларын ұйымдастыруға 
келісім-шарт жасасқан еді. Осы бағытта 
ғалымдары биыл Жалағаш ауданының 
4 ауылында 10 мәрте оқу семинарын 
өткізді.

Ел назарына қазіргі су тапшылығы 
жағдайында ұсынылатын ауыспалы егіс 
жобалары, оған енгізілетін әрта рап-
тандыру дақылдары мен оларды өсіру 
мәселелері ұсынылды. Оған қоса топырақ 
өңдеу мен тыңайтқыш беру технология-
ларымен қатар, ауыл шаруашылығы 
кооперативтерінің тиімділігі мен оны 
құру жолдары ескерілді.

Осы жоба аясында жақында 
Ы.Жақаев атындағы Қазақ күріш шаруа-
шылығы ғылыми-зерттеу институтын-
да аталған тақырыпта «дөңгелек үстел» 
ұйымдастырылды. Онда су ресурстары-
мен қамтамасыз ету міндеті жүктелген 
жауапты мекеме басшылары, маман-
дар, ірі күріш өндіруші шаруашылық 
төрағалары және институт ғалымдары 
жан-жақты пікір алмасты. 

«Арал-Сырдария» бассейндік инс-

пекция сының басшысы Сейілбек 
Нұрымбетов алдағы жылы да су 
тапшылығы болуы мүмкін екенін 
жасырған жоқ. Ал австралиялық Rubicon 
Water компаниясының өкілдері егін 
алқабында суды тиімді пайдаланып, оны 
басқару мен есепке алуды автоматтанды-
ру бағытындағы өз жобаларымен таныс-
тырды. Компания өкілдерінің айтуын-
ша, Австралияның аталған технология 
енгізілген Коламбэлли  штатында күріш 
өсіруге арналған 79 мың гектар суарма-
лы егістікке 560 млн текше метр су пай-
даланылады екен. Ал, Сыр өңірінде 80 
мың гектар күрішке 3 млрд текше метр су 
жұмсалады. Айырма – 6 есе. 

Біздің аймақта судың көп шығын 
болуының бірнеше себебі бар. Атап 
айтқанда, ирригациялық жүйелер талапқа 
сай емес, каналдар шөгінділермен 
бітеліп, жаппай қамыс өсіп кеткен. Оған 
қоса гидротехникалық құрылыстардың 
істен шығуы, күріш атыздарының тегіс 
болмауы су шығынын еселей береді. 
Тағы бір проблема ретінде су деңгейінің 
есепке алу жағдайын айтуға болады. 
Қазір шаруашылықтарда алынған су 
мөлшерін есептейтін құрылғылар да, оны 
жүргізетін гидротехник мамандар да жоқ, 
яғни, күріш егісіне су есепсіз алынады, ол 
қашыртқы жүйесіне де негізсіз тасталуда. 

Су қорларының шамадан тыс шығын 
болуына ауыспалы егістікте күріш 
үлесінің 60-70%-ке дейін жетуі әсер етіп 
отыр. Осы орайда институт ғалымдары 
ауыспалы егістегі күріш үлесін азайтуды 
ұсынып отыр.

 Жанұзақ БАЙМАНОВ,
 Ы.Жақаев атындағы Қазақ күріш 

шаруашылығы ғылыми-зерттеу 
институты «Қызылорда» білім тарату 

орталығының жетекшісі, техника 
ғылымдарының кандидаты, доцент

Су шығынын 
қалай азайтамыз?

Бүгінде моноқалалардың экономи-
касын әртараптандыру және шикізаттық 
емес секторларда баламалы өндірістер 
құру үшін 79 маңызды жоба іске асы-
рылып жатыр. Әрбір моноқалада 
«Бизнестің жол картасы-2025» 
бағдарламасы аясында ақпараттық 
қызмет көрсететін кәсіпкерлерді қолдау 
орталығы жұмыс істейді. 2025 жылға 
дейін моно және шағын қалалардың 
инфрақұрылымын дамытуға жыл сайын 
15 миллиард теңге мөлшерінде қаражат 
бөлінеді деп жоспарланып отыр.

Бұдан бөлек Президент еліміздегі ең 
ірі мегаполис Алматы қаласына жұмыс 
сапарымен барып, еліміздегі қаржы 
секторы өкілдерімен жиын өткізді. Бұл 
алып шаһардың да өз басына жетерлік 
экономикалық, коммуналдық пробле-
малары бар, сонымен қатар ірі бизнес 
орталықтары мен кәсіпорындар шоғыр-
ланған қала. Сол себепті Алматының ел 
дамуындағы маңызы да ерекше.

Сонымен қатар республиканың 
әкім шілік-аумақтық құрылымын же-
тілдіру ісі жалғасуда. Наурыз айын-
да Президент Түркістан облысында 
жаңадан Сауран ауданын құру туралы 
Жарлыққа қол қойды. Оның әкімшілік 
орталығы – Шорнақ елді мекені.

Жалпы, биыл Мемлекет басшысы 
жұмысының тығыздығына, шетелдік 
сапарларға байланысты еліміздің кейбір 
өңірлеріне бара алмады. Бірақ сол 
өңірдің басшыларын қабылдап немесе 
телефон арқылы байланысып өңірдің 
жағдайы мен даму перспективалары ту-
ралы есеп алып отырды. Яғни өңірлер 
үнемі Президенттің бақылауында.

Сондай-ақ еліміз бойынша эконо-
миканы әртараптандыруға, маңызды 
жобаларды жүзеге асыруға, жаңа 
жұмыс орындарын ашуға, аймақтың 
әлеуметтік-экономикалық мәселелерін 
шешуге, өңірлер арасындағы көлік 
қатынастарын жандандыруға басымдық 
берілді.

Тиімді бастамалар 
ел игілігіне 
қызмет етеді
Халқымызда «Кеңесіп пішкен тон 

келте болмас» деген керемет нақыл 
бар. Мемлекет басшысының бастама-
сымен осыдан 2 жыл бұрын құрылған 
Ұлттық қоғамдық сенім кеңесі – дәл 
осы мәтелдің дәлеліндей. Президенттің 
өзі бір сөзінде, оны өткен тарихымыз-
да болған Ордабасыдағы, Күлтөбедегі, 
Ұлытаудағы ұлы жиындардың заманауи 
үлгісіне теңеген болатын. Ұлттық кеңес 
еліміздегі түйткілді мәселелерді ортаға 
салып, талқылап, түйіндерді кеңесіп 
шешетін өте тиімді алаңға айналды. 
Осы күнге дейін Кеңестің бастамала-
рын жүзеге асыру үшін 90-нан астам 
нормативтік-құқықтық акт қабылданды. 
Оның ішінде заңдар, Президент 
Жарлық тары мен Үкімет қаулылары, 
ми нистр ліктердің бұйрықтары бар. 
Бұ  дан Ұлттық кеңестің тиімді жұ-
мыс істеп жатқанын көруге болады. 
Атап айтқанда, осы алаңда көте ріл ген 
ұстаздар мен дәрігерлердің жал ақысы 
өсті; студенттердің, магист рант тар мен 
докторанттардың сти пен диясы көбейді; 
санитарлық-эпи де миологиялық бақылау 
комитеті құ рылды; ерекше күтімді 
қажет ететін балаларға білім берудің 
жаңа ережелері бекітілді; оңтүстіктен 
солтүстікке қоныс аударған азаматтарға 
берілетін субсидия екі есе ұлғайды; 
игерілмей жатқан жер теліміне салына-
тын база лық салық мөлшерлемесі артты; 
ауыл шаруашылығы жерлерін шетелдік 
азаматтар мен заңды тұлғаларға сатуға 
және жалға беруге тыйым салынды; 
осы жылдан бастап жұртқа зейнетақы 
жинағының бір бөлігін мерзімінен 
бұрын алуға мүмкіндік берілді. Халық 
жинағының бір бөлігін осы күндері 
жылжымайтын мүлік сатып алуға, 
ипотекалық несиені өтеуге және емде-
луге жұмсап жатыр. Соның арқасында 
800 мыңға жуық азамат зейнетақы 
жинағын өз қажетіне жаратты.

Биыл мамырда «Сайлау туралы» 
Конституциялық заңға өзгерістер 
енгізілді. Осыған орай 25 шілдеде 
Қазақстанда тұңғыш рет ауыл 
әкімдерінің сайлауы өтті. Жалпы, 864 
ауылдық округтің әкімдері алғаш рет 
тікелей дауыс беру арқылы сайланды. 
Нәтижесінде, ауыл әкімдерінің құрамы 
52 пайызға жаңарды.

Ауыл әкімдерінің сайлауы, ең ал-
дымен, ауыл тұрғындарының мүддесі 
үшін жасалған игі іс деп бағалауға бола-
ды. Ақпарат құралдарында, әлеу меттік 
желілерде бұл бастаманың тиімділігі 
жөнінде көп жазылды. Жүргізілген 
сауалдамаларға қарасақ, азаматтардың 
басым көпшілігі сай лаудың оң шешім 
екенін қолдаған. Сондықтан Мемлекет 
басшысының ауыл әкімдерін тікелей 
сайлау туралы бастамасын билік пен 
қоғам қатынасының жаңа әрі тиімді 
үлгісі болды деп айтуға толық негіз 
бар. Енді тұрғындар өздерінің мүддесін 
қорғап, түйткілді мәселелерін нақты 
шеше алатын азаматқа үміт артады. 
Халық тұңғыш рет жергілікті атқарушы 
биліктің басшысын тікелей сайлау 
мүмкіндігіне ие болды.

Халықтың көңілінен шыққан тағы 
бір жаңалық – «Айтылды-орын-
далды» бастамасы. Мемлекет басшы-
сының Жолдауларында, келелі жиын-
дарда берген тапсырмаларының 
орындалғаны жөніндегі мәліметтерді 
Баспасөз қызметі жариялап отырады. 
Мәселен, Шығыс Қазақстан облысы 
Күршім ауданындағы Қалжыр өзеніне 
қатысты мәселені ерекше атап өткен 
жөн. Алтын қазушылардың өзенді 

бей-берекет ластап жатқаны туралы 
жергілікті тұрғындардың жанайқайын 
«Айқын» газетінен оқыған Қасым-
Жомарт Кемелұлы елді алаңдатқан 
осы жағдайға бірден назар аударып, 
құзырлы органдар мен облыс әкімдігіне 
түйткілді мәселені шешуді тапсыр-
ды. Нәтижесінде, заң бұзып, қоршаған 
ортаға айтарлықтай зиян келтірген 
кәсіпкерлерге айыппұл салынды. 
Олардың кен өндіруге берілген лицен-
зиялары кері қайтарылды.

Сонымен қатар жерді жеке мен шікке 
немесе жалға беру мәселесіне қатысты 
көпшіліктің көңілін күпті қылған 
түйткілді мәселе де шеші мін тапты. Бұл 
жағдайдың бәрін көріп-біліп отырған 
Мемлекет бас шысы өзі бастамашы бо-
лып, «Қа зақстан Республикасының 
кейбір заң намалық актілеріне жер 
қатынас тары мәселелері бойынша 
өзгерістер мен толықтырулар енгізу 
туралы» Қазақстан Республикасының 
Заңына қол қойды. Аталған заң бо-
йынша ауыл шаруашылығы жерлерін 
шет елдіктерге, азаматтығы жоқ адам-
дарға, шетелдік заңды тұлғаларға, ха-
лықаралық ұйымдарға және заңда 
көрсетілген басқа да тұлғаларға жеке 
меншікке және жалға беруге тыйым са-
лынды. Жалпы, осындай мысалдарды 
көптеп келтіре беруге болады.

Президент қазіргідей құбылмалы 
әрі жаһандық бәсекелестік жағдайында 
мемлекеттің мүддесін қорғауға, алға 
қойған мақсатқа ұмтылуға баса мән 
береді. Оны үнемі айтып та келеді. 
Бұлай болмаған жағдайда көп нәрседен 
ұтылып қалатынымызды еске салып 
отырады. Осы ретте, былтыр Президент 
COVID-19 індетіне қарсы отандық вак-
цина жасап шығару жөнінде еліміздің 
білікті медицина мамандарына тап-
сырма берді. Нәтижесінде, Қазақстан 
ғалымдары QazVac және QazCoVac 
– P суббірлік вакциналарын жасап 
шығарды. Бұл халықаралық деңгейде 
жоғары бағаланып жатыр. Аталған 
жетістікті еліміздің келешегі үшін, 
мемлекеттің бәсекеге қабілеттілігін арт-
тырып, өсіп-өркендеуі үшін жасалған 
маңызды қадам деуге болады. Қазіргі 
уақытта қазақстандық вакциналар ДДҰ-
ға тіркелу үшін үміткерлер тізіміне 
енгізілді.

Бүгінде республика бойынша 9129 
мыңнан астам адам екпенің бірінші 
компонентін, 8434 мыңнан астам адам 
екінші компонентін алды. Бұл жалпы 
вакцина алуға тиісті азаматтардың 70 
пайыздан астамы деген сөз. Сонымен 
қатар 12 қарашадан бастап 12-17 жас 
аралығындағы жасөспірімдерге екпе са-
лына бастады. Жақында қайта вакцина-
лау жөнінде шешім қабылданды.

Сонымен қатар осы жылдан бас-
тап Ashyq қосымшасының енгізілуі 
азаматтардың тыныс-тіршілігі мен биз-
нес қоғамдастықтың экономикалық 
белсенділігін қалыпты жағдайға кел-
ті руде тиімділігін дәлелдеді. Еліміз 
осындай цифрлы шешімдерді алғаш-
қылардың бірі болып қолдана бастады.

Мемлекеттің кәсіпкерлерге онлайн 
режімде қолдау көрсетуіне қатысты 
«бір терезе» қағидаты бойынша жұмыс 
істейтін «Бизнеске арналған үкімет» 
сервисі іске қосылды.

Ұлттық бірегейлікті қалыптас-
тыру мәселесі де өзекті міндеттердің 
бірі. Азаматтардың санасын жаңғыртпай 
елімізде өзгеріс жасау мүмкін емес. 
Аға буынның бай мәдени мұралары, 
көрнекті ойшылдар мен тұлғалардың 
зияткерлік, гуманистік жетістіктері 
– халқымыздың өзіндік ерекшелігі, 
рухани өзегі және басты діңгегі. Осы 
ретте жыр алыбы Жамбыл Жабаевтың 
175 жылдығы республика көлемінде 
аталып өтті. Азаттық жолында жанын 
аямаған көрнекті Алаш арыстарының 
бірі Әлихан Бөкейхановтың рөлі мен 
қосқан үлесі зор. Биыл бірегей тұлғаның 
155 жылдығы және басқа да Алаш 
қайраткерлерінің ме рейлі даталары атап 
өтілді. Елорда төрінде Әлихан Бөкейхан, 
Ахмет Байтұрсынұлы және Міржақып 
Ду латұлы сынды ұлтымыздың ұлы 
тұлғаларына, сондай-ақ белгілі мем-
лекет және қоғам қайраткері Жұмабек 
Тәшеновке арналған ескерткіштер 
бой көтерді. Бұл мемориалдар Тәуел-
сіздігіміздің 30 жылдығына орай ашыл-
ды.

Сонымен қатар ұлттық бірегейлікті 
қалыптастыру ісінде ұлыстың ұлы күні 
– Наурыз мейрамының орны ерекше. 
Осы ретте Мемлекет басшысы Нау-
рыз мерекесінің мәні мен маңызын 
қайта қарап, мазмұнын кеңейтуге, оның 
тәрбиелік маңызын, ұлттық-патриоттық 
сананы қалыптастыру сипаты мен 
экологиялық мотивін қайта қарауға 
шақырды.

Қорыта айтқанда, Мемлекет басшы-
сы ұсынған барлық бастама ел игілігі 
үшін қызмет етеді.

 
Халықаралық 
қатынастар 
жандана түсті
Биыл еліміздің сыртқы саяси 

белсен ділігі былтырғыға қарағанда 
едәуір артты. Екіжақты қарым-
қатынастар аясында шетелдерге 
жасалған 10 сапарды, сондай-ақ 20 
мемлекетаралық саммит пен фо-
румды қоса алғанда, Президенттің 
қатысуымен халықаралық сипаттағы 
150-ге жуық іс-шара болып өтті.

Сыртқы саясатта еліміздің ұста-
натын теңгерімді және конструктивті 
бағыты сақталды. Сондай-ақ ұлттық 
мүддені қорғау, аймақтық және ха-
лықаралық қауіпсіздікті сақтау мә-
селесі басты назарда болды. Биыл Қа-
зақстан Еуразиялық экономикалық 

одаққа және 2020-2022 жылдар ара-
лығында Азиядағы өзара іс-қимыл 
және сенім шаралары жөніндегі ке-
ңеске төрағалық етуде. Бұл еліміздің 
сыртқы саяси бастамаларына тың 
серпін береді және жауапкершілік 
жүктейді. Орталық Азия аймағындағы 
елдермен тату көршілік қатынастарды 
нығайту халықаралық ын ты мақтастық 
бағытындағы маңызды ба сымдық 
болып қала береді. Соның ішінде 
пандемия кезінде Қырғызстан мен 
Тәжікстанға және аса ауыр күндерді 
бастан өткеріп жатқан Ауғанстанға 
гуманитарлық көмек көрсетілді.

Еліміздің халықаралық байланыс-
тарын нығайтуға бағытталған іс-
шараларға тоқталып өтетін болсақ, 
биыл Қырғызстан Президенті ел-
ордаға мемлекеттік сапармен келді. 
Қазақстан Президенті Қасым-Жомарт 
Тоқаев Қырғызстан басшысы Са-
дыр Жапаровпен екі ел арасындағы 
ынты мақтастықты одан әрі нығайту 
мақсатымен келіссөз жүргізді. Келіс-
сөз қорытындысы бойынша Бішкекте 
Абайға, Нұр-Сұлтан қаласында Манас 
пен Шыңғыс Айтматовқа ескерткіш 
орнатылатын болды. Бұл бауырлас екі 
халықтың ынтымақтастығын одан әрі 
нығайтуға тың серпін береді.

Қазақстан Президенті биыл Оң-
түстік Корея Республикасы мен 
Түрікменстанға мемлекеттік, Тәжік-
станға, Бельгияға және Швейцарияға 
ресми сапармен барды.

Оңтүстік Кореяға мемлекеттік са-
пар барысында Президент Мун Чжэ 
Инмен кездесіп, Пусан қаласында 
Қазақстанның Бас консулдығын ашу 
жөнінде келісім жасалды. Сондай-ақ 1,7 
миллиард доллар болатын 30-дан астам 
келісімге қол қойылды. Сапардың ең 
бір көңіл толқытар тұсы, Сеулдегі Ки-
бер университетінің аумағында Абай 
бюстінің ашылуы деу ге болады.

Ал Түрікменстанда экономика, 
көлік қатынасы, білім, мәдениет, ауыл 
шаруашылығы және сауда салалары 
бойынша ынтымақтастықты дамытуға 
бағытталған 20 құжатқа қол қойылды. 
Сапар барысында 2022 жылы Түрік-
мен станның Қазақстандағы Мәдени 
күн дерін өткізу жоспарланды. Сон дай-
ақ Ашғабадта Түрікменстан Прези-
дентінің ұсынысы бойынша қазақтың 
ұлы ақыны Абай Құнанбайұлының 
мүсіні орнатылатын болды.

Тәжікстан Президенті Эмомали 
Рахмонмен келіссөз жүргізіліп, өзара 
сауда-саттықты 1 миллиард доллар-
дан асыруды көздейтін және қазақ-
тәжік қатынастарын жаңа деңгейге 
шығаратын екіжақты алты келісімге 
қол қойылды.

Сонымен қатар Мемлекет бас-
шы сының Бельгияға сапары бары-
сында Король Филиппен және Пре-
мьер-министр Александр Де Кроомен 
келіссөздер жүргізіліп, сауда-эконо-
микалық ынтымақтастық жөніндегі 
үкіметаралық комиссия құруға уағ-
даластық жасалды. Ал Швейцария Кон-
федерациясында осы елдің Президенті 
Ги Пармеланмен келіссөздер өткізіліп, 
жалпы құны 300 миллион доллардан 
асатын 6 коммерциялық келісімге және 
10 коммерциялық емес құжатқа қол 
қойылды.

Бұдан бөлек Қасым-Жомарт Тоқаев 
Ресей Федерациясына, Түркияға және 
Тәжікстанға жұмыс сапарымен бар-
ды. Қасым-Жомарт Тоқаев пен Влади-
мир Путин Мәскеуде Ауғанстандағы 
ахуалға байланысты аумақтық 
қауіпсіздік, сондай-ақ интеграциялық 
бірлестік аясындағы ынтымақтастық 
мәселелері бойынша пікір алмасты.

Қазақстан Президенті Ыстанбұлда 
өткен Түркітілдес мемлекеттердің ын-

ты  мақтастық кеңесінің VIII самми тіне 
қатысты. Қасым-Жомарт Кемелұлы 
Түркі тілдес мемлекеттердің ынтымақ-
тастық кеңесін одан әрі дамытудың 
перспективалары, ұйым аясындағы 
ынтымақтастық туралы баяндама жа-
сады. Осы жиында көзіміз көрген көңіл 
толқытар сәтті айтпасқа болмас. Пре-
зидент сөзінің соңында бауырлас түрік 
халқына алғыс айта отырып, «Мен 
бүгін өте маңызды тарихи оқиға туралы 
атап өткім келеді. Бұл өткен ғасырдың 
ортасында тағдыр тәлкегімен тау 
асып, тас басып, арып-ашып Анадолы 
жеріне келген мыңдаған қазақ отбасын 
өз бауырым деп құшақ жайып қарсы 
алған Аднан Мендерес жөнінде болып 
отыр. Ол өткен ғасырдың елуінші-
алпысыншы жылдары, он жыл бойы 

Түркия Республикасының Премьер-
министрі болған көрнекті мемлекет 
және қоғам қайраткері. Қазақтардың 
осында орнығуына, кәсіп істеп, тамыр 
жаюына көп жағдай жасаған бірден-бір 
тұлға болғаны ақиқат. Осы маңызды 
жиын өтіп жатқан Демократия және 
бостандық аралының да Аднан 
Мендерестің тағды рына тікелей қатысы 
бар. Мен Қазақстан Республикасының 
Президенті ре тін де қа зақ халқының 
атынан Аднан Мендерестің рухына 
тағзым етіп, құшағы кең барша түрік 
халқына шынайы алғысымды айта-
мын», деп өткен ғасырдың ортасында 
Түркия мемлекетінің үкімет басшысы 
болған Аднан Мендересті еске алды. 
Іле-шала Қазақстан Президентінің 
осы сөзін Түркияның ғана емес, күллі 
түркі әлемінің ақпарат құралдары 
цитата ретінде қайталап беріп жат-
ты. Қазақстан Президентінің жан 
тебірентерлік сөзінен кейін бірден 
Түркия Президенті Режеп Тайип 
Ердоған сөз алып, үлкен алғыс білдірді. 
Тіпті А.Мендересті өздері бірінші 
болып еске алмағандарына өкініш 
білдіріп, аса қатты толқып тұрып, 
өткен тарихқа тағзым жасалатынын, 
телеэкран арқылы көріп отырған барша 
түрік халқын А.Мен дерестің және оны-

мен бірге шейіт болған серіктерінің ру-
хына арнап дұға жасауға шақырды.

Міне, аса үлкен мінберде өз ұлтыңа, 
туған халқыңа қатысты осындай ірі 
әңгімелер айтылып, бір-біріне шы-
найы жүрекжарды лебіздерін білдіріп 
жатқанда жүрегі бар адам толқымай 
тұрмайды екен. Бұл – көңіл толқытып, 
көзге жас келтіретін өте нәзік дүние әрі 
екі ел арасындағы бауырластық байла-
ныстарды жоғары деңгейге көтеретін 
аса маңызды қадам.

Сонымен жылдың басында біздің 
елі мізге мемлекеттік сапарды қырғыз 
аға йындар бастаған болса, екінші көр-
шіміз Өзбекстан Президенті Шавкат 
Мир зиёев тің сапары биылғы жылдың 
жоғары деңгейдегі кездесулерін аяқ-
тады деуге болады. Яғни желтоқ-
санның басында Өзбекстан Президенті 
мемлекеттік са пармен келіп, екі ел 
Президенттері Одақтастық қатынастар 
туралы деклара цияға қол қойды.

Мемлекет басшысы БҰҰ Бас 
Ассамблеясының 76-сессиясы аясын-
да өткен төрт бірдей іс-шараға – Жал-
пы саяси дебаттарға, БҰҰ-ның Азық-
түлік жүйелері жөніндегі саммитіне, 
COVID-19 пандемиясы жөніндегі 
жа һандық саммитке және Ядролық 
қаруды толық жою жолындағы Халық-
аралық күрес күніне арналған жоғары 
деңгейдегі пленарлық отырыстарға он-
лайн режімде қатысты.

Ауғанстанда болған жағдай бүкіл 
әлемнің назарын аударды. Мемле-
кет басшысы өзі қатысқан барлық 
халықаралық саммиттерде, конфе-
ренциялар мен түрлі форматтардағы 
жиындарда ауған халқын қазіргі 
ауыртпалықтарымен бетпе-бет қалды-
руға болмайтынына назар аударып, 
әлемдік қоғамдастықты Ауғанстанға 
мейлінше қолдау көрсетуге және 
ондағы ауыр гуманитарлық жағдайды 
түзеуге шақырып келеді. Бұл тұрғыда 
Қазақстан Ауғанстанға көмек көрсету 
жөніндегі БҰҰ-ның Миссиясын және 
Ұйымның Ауғанстандағы басқа да 
бөлімшелерін дер кезінде көшіріп 
алды. Қасым-Жомарт Кемелұлы Ау-
ған станға гуманитарлық көмек жеткізу 
үшін тасымалдау алаңын ұсынуға және 
біздің елдің де қомақты үлес қосуға 
дайын екенін айтып келеді. Алматы-
да БҰҰ-ның Аймақтық хабын құру 
жөніндегі бастама көтерілді. Жақында 
Президенттің тапсырмасы бойын-
ша Мемлекет басшысының арнаулы 
өкілі Ержан Қазыхан Кабул қаласында 
болып, Ауғанстанға гуманитарлық 
көмек көрсету жөнін дегі Қазақстанның 
шешімін жеткізді.

Сонымен қатар Қазақстан астанасы 
аса жоғары деңгейдегі шетелдік де-

легацияларды көп қабылдай бастады. 
Жалпы, биыл Президент 80-нен астам 
халықаралық кездесу өткізіп, келіссөз 
жүргізді.

Қазақстан барлық бағыт бойын ша 
сырт қы саяси аренадағы ықпалдас-
тығын нығайтып келеді. Халықаралық 
байланыс тардың да географиясы ке-
ңейе түсті. Ынтымақтастықтың бар-
лық бағыты бойынша жандануы пан-
демиядан кейінгі кезеңдегі әлемнің 
қалыптасуына ықпал етуге тиіс. Сол 
кезде шекаралар ашылып, саяси, 
экономикалық, мәдени-гума нитарлық 
және халықаралық байланыстар жаңа 
деңгейге көтеріледі.

Түйін
Естеріңізде болса, Мемлекет басшы-

сы президенттіктің екі тізгін, бір шыл-
бырын қолға алған кезде әділетті қоғам 
құру туралы айтқан болатын. Осыған 
дейін Елбасы Н.Ә.Назарбаевтың бас-
тамасымен атқарылған қыруар шар-
уаны, Тәуелсіз елдің тарихи көшін 
шашау шығармастан сабақтастыра 
отырып, өрлеуді басты мақсат етіп 
қойды. Сабақтастық пен әділдікті қос 
қанат қылып, өрлеу, яғни, даму жолын 
жалғастырдық деуге толық негіз бар.

Бұл үш мақсатқа жеткізетін 
көзіміздің ағы мен қарасындай үш 
қазынамыз аман болсын. Ол Президент 
айтқан жер, тіл және береке-бірлігіміз.

ХХІ ғасыр білім мен біліктің за-
маны. Осы елдің болашағы, яғни 
менің замандастарым бірінші кезекте 
білімге назар аударып, шынайы бейіл 
қойғандары абзал. Жаңа ғасырдың 
жаңа талаптарына сай маман болуға 
ұмтылу керек. Мемлекет басшысы әр 
жиында, жастармен кездесулерінде, 
мақалалары мен сұхбаттарында үнемі 
білімді ұрпақ тәрбиелеу мәселесін ай-
тып келеді. Екі жыл қатарынан жол-
дауларында сапалы білімге үлкен та-
рау арнады. Бұл жайдан-жай айтыла 
салған әңгіме емес. Биылдан бастап тек 
қана мұғалімдердің жалақысын көтеру 
үшін алдағы үш жылда мемлекеттік 
бюджеттен 1,2 трлн теңге жұмсалмақ. 
Өйткені ұстаз түзелмей ұлттың түзелуі 
неғайбыл.

Біздің ұлтымыз демографиялық 
жағынан өсіп келеді. Енді ұлттық 
сапаны өзгертіп, ұлттық сананы 
қалыптастырған абзал.

Жуырда елордамызда ел Тәуелсіз-
дігінің 30 жылдығына арналған салта-
натты жиын өтті. Бұл өзі пандемияның 
шектеулерінен кейін өтіп отырған 
ең алғашқы алқалы жиын болды. 
Алты Алаштың баласы жиналған осы 
басқосуда Мемлекет басшысы үлкен 
мінберден толқып тұрып сөйледі.

«Асқар тау алыстаған сайын асқақ 
көрінеді. Біздің бабаларымыз қазақтың 
дербес мемлекет құрып, еркін өмір 
сүруге құқылы екенін тарих алдында 
дәлелдеді. Осылайша, мыңжылдықтар 
тоғысатын тұста азаттық туы көгімізде 
желбіреді. Ұлттың ең ұлы мұраты 
– Тәуелсіздікке қол жеткіздік. Сол 
сәттен бастап Қазақ елінің ұлы көші 
болашаққа бет түзеді. Халқымыз өз 
мемлекетін құруға кірісті. Бұл – тари-
хи әділдіктің орнауы. Мүлдем жаңа 
геосаяси ахуалда мемлекет құру оңай 
шаруа емес, нағыз көшбасшының 
ғана қолынан келетін іс. Ең күрделі, 
бұлыңғыр кезеңде Нұрсұлтан Әбішұлы 
Назарбаевтай дара тұлға тарих төріне 
шықты. Анығын айтқанда, Тәуелсіздік 
шежіресі Елбасының қолымен жазыл-
ды», – деді Қасым-Жомарт Кемелұлы.

Мемлекет басшысы арғы-бергі 
тарихты қозғай келіп, осы тәуелсіз 
Қазақстанның жүріп өткен 30 жылын 
үш кезеңге бөліп саралайды. Сөйтіп 
төртінші онжылдық қандай болмақ, 
Жер бедерінде, тарих тақтасында 
қазақтың алдағы тағдыры не болмақ 
деген салмақты сауалдарға жауап 
береді. Ал ол жауапта алдағы онжыл-

дықта мемлекет, мемлекеттік аппарат, 
қала берді, өзін осы тәуелсіз елдің аза-
матымын деп санайтын әрқайсымыз 
атқаратын қыруар шаруалар мен 
міндеттер безбенделген.

Тәуелсіздікке тәу еткен алқалы 
жиын да: «Біздің іс-әрекеттеріміз же-
місті болуы үшін ұлт дамуының 
көкжиегін кеңейтіп, мемлекетіміздің 
болашағын айқындап алуымыз ке-
рек. Бұл ретте өз мүмкіндіктерімізді 
шынайы бағалау, елдің іргелі мүд-
делерін ескере отырып, барынша 
прагматикалық тұрғыда әрекет ету 
маңызды. Азаматтардың тұрмыс са-
пасын арттыруға қатысты алдымызда 
жаңа міндеттер тұр. Біз «адам мемлекет 
үшін емес, мемлекет адам үшін» негіз 
қалаушы қағидатын берік ұстанатын 
боламыз», – деді Президент.

Бұл міндеттерді орындау, жоғары 
нәтижеге қол жеткізу мына сіз бен бізге 
сын, қадірлі оқырман.

Қазақ елі тәуекел етіп Тәуелсіздіктің 
төртінші он жылдығына аяқ басты. Та-
рих көшіндегі еліміздің азаттығы баян-
ды болсын!

 Берік УӘЛИ,
Қазақстан Республикасы 

Президентінің баспасөз хатшысы.
«Egemen Qazaqstan»

АДАМ МЕМЛЕКЕТ ҮШІН ЕМЕС, МЕМЛЕКЕТ АДАМ ҮШІН

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Қадірменді 
Сыр жұртшылығы!

Президент  Жолдауынан

ҚҰЗЫРЛЫҒА ҚҰЛАҚҚАҒЫС

Алайда, осы ауылдың қы-
рық жылдан бері тартып келе 
жатқан бір азабы бар. Ай-
тып отыр ғанымыз – Тартоғай 
ауылы мен Тұрсынбай датқа 
ауылын байланыстыратын 
Сыр  дария өзенінің өткелі.

Бұл өткелге 1974 жылы 
қалқымалы көпір салынған. 
Көпір жыл сайын дариядан сең 
жүргенде шетке ысырылып, 
көктемде сым темірінен жетек-
теп, суға қайта сырғытып қоя-
ды. Сөйтіп жүргенде тақтайы 
шытынап, қаңылтыры тесіліп, 
жыл сайын жамап-жасқап ала-
ды. Көпір алынғанда екі ауыл 
арасына қатынаушылар мұз 
үстімен өтеді. Талай техника, 
талай адам суға кетті. 

Дария деңгейінің құбылып 
тұратынын әркім-ақ көріп 
жүрген шығар. Сондай кезде 
қалқымалы қайық-көпір бірде 
қайқиып, бірде еңкейіп, жеңіл 
көліктер өте алмай қалады не-
месе өтуге тәуекел етіп, қирай-
ды.

Осыдан екі жыл бұрын ауыл 
мен дария өткелі арасындағы 
жеті шақырым тас жол асфальт-
танып, халық қуанышқа кенел-
ді. Сол жол арқылы ауылға ке-
летін көліктер айнадай жолмен 
зырлап, бес минутта жетеді, тек 
алдынан қа йық-көпірдің азабы 
шықпаса...

Облыс бойынша соңғы бес 
жылда 6 көпір салынғанынан 
хабардармыз. Өткен жылы 
Шіркейлі арнасы үстінен, Қаза-
лының «Әлсе йіт» учаскесінен 
тағы екі көпір түсті. Мұның 
бәрі тәуелсіздігіміздің жетісті-

гі, облыс басшылығының 
тұрғындар арызына мән беріп, 
оны іс жүзінде дәлелдеуі деп 
білеміз.  

Аймағымызда ірілі-ұсақты 
146 көпір бар екен. Облыс бас-
шылығы тарапынан солардың 
жағдайын техникалық сарапта-
мадан өткізіп, қанша уақытқа 
шыдас беретінін анықтау жұ-
мыстары да жүргізіліп жатыр. 
Тұрсынбай датқа ауылының 
қалқымалы көпірі бұл санатта 
да жоқ көрінеді. Себебі, оны 
келіп тексеріп, түзулеп жатқан 
ешкімді көрмедік. Қисайып 
қалса, бірде арғы бет, бірде бер-
гі бет адамдары кетпен, күрегін 
арқалап келіп, өздері жөндейді.

Жақында, облыстық мәс-
лихат сессиясында депутаттар 
2022-2024 жылдарға арналған 
инфроқұрлымдық даму жоспа-
рын мақұлдап дауыс берді. Осы 
жоспарға сай аталған мерзім 
ішінде жалпы құны 23,1 млрд 
қаржыны құрайтын 47 жоба 
жүзеге асырылмақ, бірақ біз 
бұл көпірді осы тізімнен де 
көре алмадық. 

Сонда бұл көпір кімге ке-
рек?

«Елу жылда – ел жаңа» дей-
тін еді қазекем, ата-бабалары-
мыздың сөзі үшін болса да осы 
өткелге бір көпір түсетін уақыт 
жетті.

Дүйсенбек АЯШҰЛЫ,
Қазақстан Журналистер 

және Жазушылар 
одағының мүшесі,

ҚР Ақпарат саласының 
үздігі

Бұл көпірді 
кім салады?

Шиелі ауданының Тұрсынбай датқа ауылы да тәуел-
сіздіктің шапағатынан шет қалмады. Ауылда екіқабатты 
мектеп пайдалануға берілді, ауызсу құбыры тартылды, 
көшелер асфальтталды.

«ҚазТрансГаз Аймақ» АҚ Қызы-
лорда өндірістік филиалы «Тұрмыстық 
газ қондырғыларын пайдалану ереже-
лерін» сақтау қажеттілігін еске салады.

«Газ және газбен жабдықтау тура-
лы» Қазақстан Республикасы Заңы-
ның (бұдан әрі-Заң) 19-бабы 1-тар-
мағына сәйкес «Газ тұтыну жүйелерінің 
және газ жабдығының иелері олардың 
тиісті техникалық жай-күйін және қа-
уіпсіздігін қамтамасыз етуге міндетті», 
сонымен қатар 30-бабы 4-тармағында 
«Ғимараттардың, үй-жайлардың түтін-
дік және желдеткіш арналарының, 
инженерлік коммуникацияларды қосу 
нығыздамаларының иелері олардың 
жарамды техникалық күйде болуын 
қамтамасыз етуге міндетті» делінген. 

Табиғи газ өзіне мұқият және жа-
уапты қарым-қатынасты талап етеді. 
Тұрмыста газды қауіпсіз пайдалану 
ережелерін қатаң сақтау қажет.

Тыйым салынады: 
- пешті пайдалануға балаларды 

және өз ісіне жауап бере алмайтын, 
пешті пайдалану ережелерін білмейтін 
өзге адамдарды жақындатуға;

- пеш қондырғыларына өз еркімен 
өзгеріс енгізуге және жөндеуге; 

- бекіткіштің иінтірегін клапан ба-
тырмасына күштеп тартуға, себебі бұл 
қауіпсіздік автоматикасын істен шыға-
рып, қайғылы оқиғаларға себеп бола-
ды;

- газ плиталарын үйді жылыту үшін 
қолдануға;

- желкөз және желдеткіш канал-
дар жабық тұрған кезде, қаланған кір-
піштердің тұтастығы бұзылғанда, сы-
лақ жарылғанда және мұржадан түтін 
тартпағанда пештерді пайдалануға;

- газ жабдықтары орнатылған бөл-
мелерде ұйықтауға және демалуға;

- жанарғыны өз еркімен бұзып, қай-
та орнатуға;

- қолдан жасалған пештерді өз 
күшімен орнатуға, пайдалануға. 

Пеш түтіндігінің дұрыс тартуын 
тексеріңіз және ақау жоқтығын қа-
таң қадағалаңыз! Улы газ өлімге 
соқтырады! Сіздің және жақында-
рыңыздың өмірі өз қолыңызда!

Тұрмыста газды қауіпсіз пайдалану 
үшін ережелерді білу ғана емес, пай-
даланылатын газ жабдығының жарам-
дылығы да маңызды рөл атқарады. Қай-
ғылы жағдайдың болмауы үшін пәтер 
ішіндегі және үй ішіндегі газ жабдықта-
рына мерзімді техникалық қызмет көр-
сету қажет. Заңның 19-бабы 3-тармағы-
на сәйкес, «коммуналдық-тұрмыстық 
және тұрмыстық тұтынушылар тауар-
лық газын беруді жүзеге асыратын газ 
тарату немесе газ желісі ұйымымен 
не газ тұтыну жүйелеріне техникалық 
қызмет көрсетуді жүзеге асыратын, Қа-
зақстан Республикасының өнеркәсіптік 
қауіпсіздік саласындағы заңнамасына 

сәйкес өнеркәсіптік қауіпсіздік сала-
сындағы жұмыстарды жүргізу құқығы-
на аттестатталған, мамандандырылған 
тәуелсіз ұйыммен өздеріне тиесілі газ 
тұтыну жүйелеріне техникалық қыз-
мет көрсетуге арналған шарт жасасуға 
міндетті». Сондай-ақ, осы Заңның 
19-бабының 5-тармағына сәйкес, «ком-
муналдық-тұрмыстық және тұрмыстық 
тұтынушылардың газ тұтыну жүйе-
леріне және газ жабдығына техника-
лық қызмет көрсетуге арналған шарт 
жасаспай, оларды пайдалануға тыйым 
салынады».

Газ тұтыну жабдықтарын пайдала-
ну кезінде газдан ажырату автомати-
касымен табиғи және тұншықтырғыш 
газдың шығуын сезетін сигнал бе-
рушілерді орнатыңыздар.

Пәтерде газ иісі сезілсе жедел түрде 
барлық газ крандарын жабу керек. Бөл-
мені желдету үшін желдеткіштер мен 
терезелерді ашыңыз.

Газдалмаған бөлмеден «104» теле-
фонына қоңырау шалып, апаттық қыз-
метін шақырыңыз.

ГАЗ ОНЫ ДҰРЫС ҚОЛДАНҒАН 
КЕЗДЕ ҒАНА ҚАУІПСІЗ БОЛАДЫ.

ТҰРМЫСТА ГАЗДЫ ПАЙДАЛА-
НУ ЕРЕЖЕЛЕРІН САҚ ТАҢЫЗ.

«ҚазТрансГаз Аймақ» АҚ 
Қызылорда өндірістік 

филиалының әкімшілігі

ҚҰРМЕТТІ ТАБИҒИ ГАЗ ТҰТЫНУШЫЛАРЫ!
Назар аударыңыз! ГАЗ - үлкен қауіп көзі!

Мұралық істің ашылғанын хабарлайды
Қызылорда қаласының жеке нотариусы Бердалиева 

Мира Кыс таубаевна (лицензия №0000316, 27.11.1998 ж.) 
2021 жылдың 27 қыркүйегінде қайтыс болған азаматша 
Ибраева Райманың атынан мұралық істің ашылғанын 
хабарлайды. Мұрагерлері болса, мына мекен-жайға ха-
барласуын сұраймыз: Қызылорда қаласы, Ғ.Мұратбаев 
көшесі 3 В (ЦОН аялдамасы), тел.: 8 702 777 27 22.

ХАБАРЛАНДЫРУ
Қызылорда облысының білім басқармасының 

Қызыл орда қаласы бойынша білім бөлімінің «№8 
«Бүлдіршін» санаториялық балабақшасы» КММ 
Қызылорда облысы әкімдігінің 2021 жылғы 05 
қарашадағы №398 Қаулысына сәйкес, «Қызылор-
да облысының білім басқармасының Қызылорда 
қаласы бойынша білім бөлімінің «№8 «Бүлдір-
шін» бөбекжай-бақшасы» коммунал дық мемле-
кеттік қазыналық кәсіпорны болып қайта ұйым-
дастырылды.

Жуырда №42 Қ.Баймаған-
бетов атындағы мектеп-ли-
цейде «Ауыл мектебі: Білім. 
Ғылым. Тәжірибе» тақырыбын-
да облыстық семинар өткізілді. 
Облыстық білім басқармасы, 
«Серіктес директорлар» лигасы 
және Сырдария аудандық білім 
бөлімінің басшылығы ұйым-
дас тырған іс-шараны 11-сы-
нып оқушысы Бекнұр Махам-
бетұлы жүргізді. «Ғылымға 
көңіл бөлсеңіз» бөлімінде 
2020-2021 оқу жылында рес-
публикалық, облыстық ғылы-
ми жобалар конкурстарының 
жеңімпаздарының жұмыста-
ры көрмеге қойылды. Бұл жұ-
мысқа жобаның жетекші ұс-
таздары, Қорқыт ата атындағы 
Қызылорда университетінің 
ғалымдары да өз үлесін қос-
ты. Сонымен қатар көрмеге 

«Зерде» конкурсына баратын 
оқушылардың жұмыстары да 
қойылып, жұртшылық наза-
рына ұсынылды. Облыстық 
білім басқармасының басшысы 
 Ақзира  Қасымова әр жобаға оң 
баға берді. 

Ғылыми жұмыстар оқу 
процесіндегі зертханалық, 
прак  тикалық жұмыс тардан 
бас   талатыны анық. Осы бағыт-
та мектеп-лицей директоры 
 Зейнұр Жаманқұлов 9-сынып-
та «Сапалық реакциялар», фи-
зика пәнінің мұғалімі, білім 
магистрі Нұрхан Баймырзаев 
7-сыныпта «Қатты денелердің 
тығыздығын анықтау» тақы-
рыбында зертханалық жұмыс-
тар көрсетті. Биология пәнінің 
мұғалімі Гүлзат Әбдірәсілова 
«Экокабинет» жасақтап, жоба-
ларды таныстырды.

Семинар соңында пленар-
лық мәжілісте қатысушылар 
ауыл мен қала мектептерінің 
арасындағы алшақтықтың жоқ 
екеніне тоқталды. 

Баланың қабілетін, дары-
нын ашу және әр оқушының 
мүмкіндігін, қабілет және 
икемін танытуына жағдай жа-
сау – мұғалімнің басты міндеті. 

Оқушыны ізденушілікке баули 
отырып өз жолын табуға көмек-
тесу қажет. Семинар осындай 
оймен қорытындыланды.

«СБ» ақпарат

Ауыл мектебі: Білім. Ғылым. Тәжірибе
Білім – ел қазынасы десек, оның негізі мектепте қала-

нады. Егемен еліміздің болашағы, оның әлемдік өркениет-
тегі өз орны, ең алдымен білім мен тәрбиенің бастауы 
болатын ұстаз қолында. Сондықтан басты мақсаты – білім 
сапасын жақсарту. 

РАХМЕТ САҒАН, ДӘРІГЕР
Көзімнің көруі нашарлап, дәрігерлерге көрін-

ген едім. Ақжелеңді жандар жұмсақ сөздерімен 
қарсы алып, мейіріммен күтті. Ем жасап, ешқан-
дай ауырсынусыз көзім жақсы қалыпқа түсті.

Кәсібіне жетік, антына адал облыстық бейін-
деу ауруханасы көз емдеу бөлімінің дәрігерлері – 
Сәкен Шілмановқа, Жантемір Ізнатовқа, Бағжан 
Өтеп бергеновке аналық алғысым шексіз.

Айымкүл ТҰРЖАНОВА,
Арал ауданы, 

Ерімбетжаға ауылының тұрғыны

ХХ ғасыр соңындағы ұлағатты 
ағалар көшін жалғастырушы ұс-
таздың атақ-дәрежелері де аз емес: 
педагогика ғылымдарының канди-
даты, профессор, Мәскеудегі Ха-
лықаралық педагогикалық білім 
беру ғылымдары академиясының 
(МАНПО) мүше-корреспонденті, 
«ҚР Бі лім беру ісінің құрметті қы-
зметкері», «Жоғары оқу орнының 
үздік оқытушысы» мемлекеттік 
грантының иегері, т.б. 

Валентина Ержанқызы Қы-
зылорда қаласында орта мектепті 
бітірген соң Н.Гоголь атындағы 
Қызылорда мемлекеттік педа-
гогикалық институтының физи-
ка-математика факультетіне оқуға 
түскен. Жас талаптың бойындағы 
ғылымға деген ынта-жігерін бай-
қаған факультет басшылары 1971 
жылы институтты бітірген оны 
«Геометрия және математиканы 
оқыту методикасы» кафедрасына 
оқытушы қызметіне қалдырады. 

1972 жылы Қазан мемлекет-
тік университетінде төрт айлық 
курста оқып білімін көтереді. Ге-
ометрияның бір бөлігі дифферен-
циалдық геометрияның  негізін 
қалаушылардың бірі, осы пәннің 
арнайы оқулықтарының авторы, 
атақты ғалым А.Норденның се-
минарларына қатысып, ғұлама-
лардың лекция ларын тыңдайды. 
Бұл жас маманның ізденіс жолы-
на түсіп, ғылыммен айналысуға 
әсерін тигізеді.

1977 жылы Киев мемлекеттік 

педагогикалық институтындағы 
оқытушылардың біліктілігін арт-
тыру факультетінде математи-
ка әдістемесі бойынша білімін 
көтереді. Тынымсыз еңбектің 
нәтижесінде 1979 жылы Горь-
кий атындағы Киев мемлекеттік 
педагогикалық институтындағы 
«Математиканы оқыту әдістемесі» 
кафедрасының аспирантурасына 
түседі. Оны бітіріп бұрынғы қыз-
мет орнына, «Алгебра, геометрия 
және математиканы оқыту мето-
дикасы» кафедрасына оқытушы 
болып қайта оралады. 

1987 жылы Ленинград мем  -
ле кеттік педагогикалық инс-
титутының арнайы маман-
дан дырылған докторлық 
дис  сертацияларды қорғау ғы лыми 
кеңесінде педагогика бо йынша 
кандидаттық диссертация қорғай-
ды.  

Валентина Ержанқызының 
ғылымдағы жетекшісі белгілі 
ғалымдардың бірі, педагогика 
ғылымдарының докторы, мектеп 
геометрия оқулықтары мен дидак-
тикалық оқу құралдарының, ЖО-
О-ның көптеген оқу құралдары-
ның  авторы, академик В.А.Гусев 
еді. Ал, институттағы ақыл-кеңес 
берушісі, рухани жетекшісі педа-
гогика ғылымдарының кандидаты, 
профессор, Әлеуметтік ғылымдар 
академиясының академигі Ә.Тәж-
мағанбетов болатын. 

Сол уақыттан бері факуль-
тет, кафедра атауы бірнеше рет 

өзгерді. Өзгермеген – өмірі жас 
болып отыратын аудитория. Сту-
денттер оны Валя апай деп жақ-
сы көрді, себебі, оның өзі де бала 
жанын тереңнен түсінетін ұстаз 
бола білді. Сол дәрісханаларда 
Валя апай 1971 жылдан бастап 
оқытушылықтан профессор дәре-
жесіне дейін жетіп, елу жыл еңбек 
етті. Қазіргі таңда – «Физика және 
математи ка» кафедрасының про-
фессоры.

Профессор оқу-әдістемелік 
жұмысты болашақ математика 
мұғалімдерінің үздіксіз білім алу 
сапасын арттыру бағытында жүр-
гізіп, математиканы оқытудағы 
инновациялық әдістерге баса на-
зар аударады. Ол курс тық және ди-
пломдық жұмыс тарды орындауға 
әдістемелік нұсқаулар, педагоги-
калық практиканы өтуге арналған 
бағдарлама, пәнаралық байланыс-
тарды қолдану негізінде жасалған 
«Математиканы оқыту әдістемесі» 
курсының және «Мектеп матема-
тика курсындағы пәнаралық бай-
ланыстар» арнайы курсының оқу 
бағдарламаларын жасады. Оның 
бастамасымен «Мектеп математи-
ка курсындағы пәнаралық байла-
ныстар» және «Мектеп математика 
курсының логикалық құрылымы», 
ал, магистранттарға «Математи-
каны оқытудың психология лық-
педагогикалық негіздері» атты ар-
найы курстар  оқытылады.

Ғалым-ұстаз  Әбдікәрім 
 Тәж мағанбетұлы тынбай үз діксіз 
тер төге жүріп, «Математиканы 
оқытудың теориясы мен әдісте-
месі» саласында дербес ғылыми 
бағыт қалыптастырып кетті. Бү-
гінгі күндері университетте про-
фессор Ә.Тәжмағанбетұлының 

ғылымдағы салған сара бағыты 
мен ізденістері жалғасын табуда. 
Оған Валентина Ержанқызы ғылы-
ми жетекшілік жасайды. Оның 
ғылыми жетекшілігімен бірнеше 
кандидаттық және магистрлік дис-
сертация қорғалып, педагогика ма-
гистрлерінің қатары толықты. 

Валентина Ержанқызы ғылыми 
жетекшілік жасаған студенттердің 
ғылыми жобалары республикалық 
дәрежедегі жарыстарда үнемі жүл-
делі орындар иеленеді. Сонымен 
қатар, «Дарын» республикалық 
ғылыми-практикалық орталығы-
ның бағдарламасы бойынша орта 
мектеп оқушыларының да ғылыми 
жобаларына жетекшілік жасады.

Облыстық педагогикалық ка-
дрлар біліктілігін арттыру және 
қайта даярлау институтында 
мектеп мұғалімдеріне арналған 
курстарда тұрақты баяндамалар 
оқыды. Қазір «Өрлеу» деп атала-
тын бұл институтты Валентина 
Ержанқызының шәкірті, әріптесі, 
профессор, Халықаралық ақпарат-
тандыру академиясының акаде-
мигі Бауыржан Тәжмағанбетұлы 
Елеу сінов басқарып отыр. 

Облыс мектептері мұғалім-
деріне арнайы курстарды Вален-
тина апай университеттің «Педа-
гогикалық зерттеулер» ғылыми 
орталығында 2012-2013 жылдары  
қосымша аға ғылыми қызметкері 
ретінде өткізді. Кафедраның, кейін 
факультеттің ғылыми-әдістемелік 
семинарларына жетекшілік жаса-
ды. Оның  бастамасымен универ-
ситеттің физика-математика фа-
культетінде «Қыз Жібек» қыздар 
клубы құрылып, жұмыс жасалды. 

Апайдың Қорқыт ата атын-
дағы «Алтын медальмен» және 

«Еңбек ардагері» медалімен мара-
патталуы – осындай еңбектерінің 
нәтижесі.

2006 жылы алғаш рет ҚР  
Білім және ғылым министрлі-
гінің «Жоғары оқу орнының үздік 
оқытушысы» мемлекеттік гранты 
тағайындалды. Рес публика бо-
йынша грантты иеленген 200 оқы-
тушының жетеуі Қорқыт ата атын-
дағы Қызылорда университетінің 
оқытушылары болды. 2012 жылы 
Валентина апай алғаш рет тағай-
ындалған Қорқыт ата атындағы 
университеттің «Үздік оқытушы-
сы» атағын иеленді.  

Қазіргі таңда білім беру-
дің жаңа жүйесі бойынша білім 
алушыларға дәріс береді. Атақты 
ғалымдардан ілім алған Валенти-
на Ержанқызы өзінің бойындағы 
білімі мен халқымыз дың ұлттық 
құндылықтарын дәріптеуді бола-
шақ ұстаздарға үйретіп, студент-
терге кеңес беріп, түрлі ғылыми 
іс-шараларға қатысуларын қадаға-
лап, үздіксіз еңбек ету, іздену, әде-
биеттерді көбірек оқу қажет екен-
дігін естеріне салып отырады.

Валя апай сүйікті жары, 
марқұм Марат Есенұлының 
соңындағы Айзадасын өсіріп, тәр-
биелеп, қоғамға қосып, ұясынан 
ұшырып, қиясына қондырып, 
өрісін кеңейтіп, немересі Әлинұр-
мен өркені өсіп жатыр. Ардақты 
жанның өмір жолының ұзақ, 
бақытты болуын тілейміз. 

Т.АЙМҰРАТОВА,
педагогика ғылымының 

кандидаты,
С.МЕҢЛІХОЖАЕВА,

қауымдастырылған 
профессор міндетін атқарушы

Ұстаздық ұстаханасының көрігі
Күллі өмірін білім беру ісіне, оның ішінде жоғары мектеп 

пен ғылым саласына сарп еткен ұлағатты ұстаз Валентина 
Серікбаева – Қорқыт ата атындағы Қызылорда универси-
тетінің дамуы мен көркеюіне елеулі еңбек сіңірген жан.

Жаңа жылдың келуімен баршамыз осы бір 
тамаша мейрам қарсаңында өзгеше тыныстай-

мыз, күнделікті тыныс-тіршілігіміз де уақыт ағысымен 
түрленіп сала береді. Әрбір жолы жаңаша өмір кезеңі-

не дайындық жасау арқылы ойға алған мақсаттарымыз-
ды жүзеге асыру жолында жаңадан қадам басып, алға іл-

герілей бермекпіз. 
Қымбатты қызылордалықтар! Сіздерді компания басшылығы-

ның атынан алда келе жатқан Жаңа 2022 жылмен құттықтаймыз. 
Сіздерге мықты денсаулық, молшылық және отбасыларыңызға 
бақ-береке тілейміз. Жаңа жыл сіздерге толайым амандық-сау-
лық, мызғымас ырыс-ынтымақ әкелсін, ертеңгі күнге деген үкілі 
үміттеріңіз бен нық сенімдеріңізді одан әрі нығайта түсіп, табыс 
пен жетістік әрқашан бастамаларыңыздың берекелі бастауы бол-
сын!   

Ізгі ниетпен «Көлжан» ЖШС 
директорының міндетін атқарушы  

Ғ.Байманов

2022 жылы 09 ақпан күні 
сағат 11.00-де  Қызылорда облы-
сы, Жаңақорған ауданы, Шалқия 
а/о., Мұстафа Шоқай қөшесі 
нөмірсіз мекенжайы бойынша  
«Cargo Express KZ» ЖШС 2022-
2030 жылдарға экологиялық 
рұқсат алу үшін Қызылорда об-
лысы Жаңақорған ауданында ор-
наласқан «Жаңақорған Средний 
учаскесі» доломиттер кен орны 
тау жұмысы жоспарына қор-
шаған ортаға әсер етуді бағалау 
бойынша ашық жиналыс түрінде 
қоғамдық  тыңдаулар өткізіледі. 

Қатысушыларды тіркеу жеке 
басын куәландыратын құжатты 
көрсеткеннен кейін жүргізіледі.

Карантин ұзартылса, бұл 
қоғамдық тыңдаулар Zoom плат-
формасында бейнеконференция 
байланыс арқылы онлайн ре-
жимінде өтеді.

Тыңдауларға қатысу үшін 
төмендегі  сілтеме бойынша өту 
қажет: 

https://us04web.zoom.us/j/7852
6635112?pwd=NDZaZGpHVWVP
dXBLVjFBdVVoSWM4QT09

Конференция  индификаторы: 

785 2663 5112
Кіру коды: nft8AY
Конференцияға қосылу мәсе-

лелері бойынша  тапсырыс бе-
рушінің телефондары арқылы ха-
барласуға болады:  87054675015 .

«Cargo Express KZ» ЖШС 
e-mail: jprman@mail.ru тел.: 
87054675015.

«Сыр-Арал Сараптама» 
ЖШС Қызылорда қ., Желтоқсан 
көшесі 120, тел/факс: 87242 23-
03-06 e-mail: sa-saraptama@mail.
ru.

Жобалық құжаттама ЕЭП 
порталында https://ecoportal.
kz/ және жергілікті атқару ор-
гандары  сайтында: https://
www.gov.kz/memleket/entities/
k y z y l o r d a t a b i g a t / a c t i v i t i e s /
directions?lang=ru. «Қоғамдық 
тыңдаулар» бөлімінде жария-
ланған.

Ескертулер мен ұсыныстар 
jprman@mail.ru электрондық 
поштасы арқылы қабылданады, 
тел.: 87054675015.

e-mail: sa-saraptama@mail.
ru;  8(7242)23-03-06, 8(7242)  
60-53-69.

ХАБАРЛАНДЫРУ


